
              Над Дзвіной


              



              Імчыць шумліва свае хвалі


              Рака Заходняя Дзвіна,


              Нясе ваду далёка ў мора,



              Паважна коціцца яна.



              За хваляй хваля набягае


              На шэры жвірысты пясок


              I рассыпаецца з шуршанием,



              Нібы бурлівы ручаёк.



              Увесь дзень кані-рыбаловы


              Галосяць, быццам на бяду;



              А часам сумныя крыкунні


              Ляцяць каменнем у ваду.



              Шмат клопату ў крыклівых птушак:


              Ім трэба рыбку тут схапіць.



              Во бліснуў акунёк зялёны —



              I ўцёк, каб далей вольна жыць.



              Парой і ястраб зашнуруе:



              Ён хоча птушку тут злавіць,



              Над блонню з ніцымі кустамі,



              Але ізноў у даль ляціць.



              


              Звіняць у небе песні птушак.


              На беразе па-над Дзвіной


              Цяністы, стромкі і маўклівы,



              Бы ў зморы, бор стаіць сцяной.



              Малюнак пышны вабіць вочы:


              ІІаўкол прыгожасць і святло.


              Прырода ўцехаю красуе,



              Бо лета яснае прыйшло.



              



              

            

          

        

      

    

  


  
    
      
        
          
            
              


              


              


              Усход сонца


              Ужо золак заззяў,


              Святло льецца ў прастор.


              I ачнуўся ад сну —


              Ціха шэпчацца бор.


              Як кудзеля, туман


              Яшчэ вісне ў палях,


              I струменіць-плыве


              Ад лугоў свежы пах.


              Загарэўся агнём


              Край усходні нябёс,


              I ляцяць на зямлю


              Іскры сонечных кос.


              I здаецца — ўвесь свет


              Шчырым сонцам сагрэт.


              Сонцу рада зямля —


              Шле усмешку-прывет.


              Прашумеў вецярок


              Па кустах лазняка —


              I іскрыцца-гарыць


              Залатая рака.


              А ўгары — небасхіл


              Хараством зіхаціць.


              Сонцу яснаму гімн


              Безупынна гучыць.



              



              

            

          

        

      

    

  


  
    
      
        
          
            
              


              Знікла зялёная траўка на полі...


              Знікла зялёная траўка на полі,


              Зніклі ўсе кветкі ў лугу.


              Рвецца душа мая, рвецца на волю;


              Зімна мне тут — не магу!..


              Неба схавалася ў цёмныя хмары,


              Дождж у акно ўсё сячэ.


              Сонца не бачу ў туманным абшары;


              Боль маё сэрца пячэ.


              Ліст пажаўцелы ў паветры віецца,


              3 шумам ляціць на зямлю.


              Вецер гудзіць, не, ён плача, здаецца,


              Душу ён раніць маю.


              Мілая птушка, вясенняя кветка,


              Кінь ты журботу сваю!


              Лепш заспявай, як спявала калісьці, —


              Разам і я запяю.


              Ўспомнім з табой нашу радасць былую.


              Пей жа мне песні свае!


              Веру — развеюць жальбу яны злую;


              Песня нам душы зліе.


              

            

          

        

      

    

  


  
    
      
        
          
            
              


              Сівер завывае...


              Сівер завывае,


              За вакном бушуе;



              Даль за мутным снегам


              Толькі ледзь відаць.


              Жудасна, сцюдзёна...


              Знаю, дарагая,



              Чаму твае вочкі



              Смутна так глядзяць.


              Не журыся, кветка,



              Што зіма настала,


              Спавіла прыроду



              У снежны цяжкі сон.


              Захавай на сэрцы,



              Мая сумна птушка,



              Да пары вясенняй



              Ласкі прошлых дзён.


              Серабрыстым смехам,



              Як даўней, засмейся;



              Будзем зноў снаваці


              Залатыя сны:


              Злоснай, непагоднай


              Быць зіме не вечна;


              Снегам не завеяць


              Ясных дзён вясны!


              Згінуць завірухі,


              Непагоды злыя.



              Нам тады, дзяўчынка,


              Сонца блісне зноў.


              Пад канец сярдзітай


              Зімкі, можа, ўскрэснуць


              I калішні ласкі,



              I твая любоў...



              



              

            

          

        

      

    

  


  
    
      
        
          
            
              


              


              Нада мною хмары...


              



              Нада мною хмары


              Чорныя ізноў;


              Боль сціскае грудзі,



              Стыне ў сэрцы кроу.



              Я ўжо чую сэрцам,



              Што мяне з табой



              Багачы разлучаць,



              Знішчаць мой спакой.



              Як цябе не бачу,—



              Радасць толькі ў сне.



              Не адходзь, друг мілы,



              Не пакінь мяне.



              Час настане цяжкі,—



              Скажаш мне: «Бывай!»



              Знікне назаўсёды



              Мой квяцісты май...



              Боль сціскае грудзі,



              Стыне ў сэрцы кроў:



              Нада мною хмары


              Чорныя ізноў...



              



              

            

          

        

      

    

  


  
    
      
        
          
            
              


              


              Вясна ідзе


              



              Ізноў заблішчалі


              Праменні вясны,


              К жыццю заклікаюць


              Прыроду яны.



              


              Нада мною хмары...


              


              Сцюдзёныя хмары


              Ўжо зніклі зусім.


              Жыццё і надзеі


              Нясе вясна ўсім.


              Ад цяжкага сну


              Ачуняла зямля,



              I свежым паветрам


              Дыхнула ралля.



              Ліецца над небам


              Спеў-звон жаўрука;


              Цудоўную казку


              Гамоніць рака.



              


              Пара веснавая


              Ўзбудзіла ізноў


              Лятункі аб шчасці,


              Уцеху-любоў.


              
                

              


              

            

          

        

      

    

  


  
    
      
        
          
            
              


              


              Гімн вясые


              



              Прэч ідзі ты, ночка цёмная:


              Ранне жыцця настае.


              Узнімісь, душа бяздомная,


              Уздымісь: вясна ідзе!



              Загудзелі воды чорныя,



              Лёд разломаны раве,


              Пранясліся тучы чорныя,



              Лес нахмураны пяе.



              Хутка гляне сонца краснае,


              Свет навокал разалье.



              Гэй, прачніся, ўсё няшчаснае:


              Ранне жыцця настае!



              


              Паглядзі: вясна вярнулася,


              Хутка з’явяцца цвяты,


              Уся прырода схамянулася,


              Узнімісь вясной і ты.



              
                

              


              

            

          

        

      

    

  


  
    
      
        
          
            
              


              


              У маёвы дзень


              На спатканне сонца


              Мы ідзём з табой.


              Зелянеюць дрэвы


              Увакол сцяной...


              Вунь за ціхай рэчкай


              Міленыкай сваёй


              У кустах зялёных


              Свіснуўсалавей.


              Мілая дзяўчына,


              Пасядзім з табой:


              Хай сальецца песня


              3 нашаю душой.


              Мілая дзяўчына,


              Песню заспявай;


              Хай жа усміхнецца


              Нам прасветлы май.


              Твая песня гучна


              Радасць дасць і мне.


              Заспявай, як птушка,


              Песню — гімн вясне!


              



              

            

          

        

      

    

  


  
    
      
        
          
            
              


              У прыпар


              Сіняе неба без хмарак,


              Ветрык ледзь-ледзь набяжыць.



              Ціха, навокал ні гуку,—


              Спёка нямая стаіць.



              Выйшла на поле грамадка


              Хлопцаў, кабет і дзяўчат.


              Знойдзецца ўсім тут работа,


              Толькі б у працы быў лад.



              Там падварочваюць сена,



              Тут саграбаюць у стог;



              Вунь і на воз ускладаюць.


              Гоман чуваць на палёх.



              Косы свае навастрыўшы,



              Сталі касцы дружна ў строй:


              Кветкі пахучыя, траўка —



              Усё палягло пад касой.



              Вунь на шырокім узгорку


              Жнеі сагнуўшыся жнуць;



              Смага ссушыла іх вусны,



              Рукі і плечы іх мруць.



              Шчыра вы, людцы, працуйце


              Дружнай і згоднай сям’ёй!


              Шчасную ўбачыце долю


              У роднай старонцы сваёй.



              



              



              

            

          

        

      

    

  


  
    
      
        
          
            
              У маёвую ноч


              Дзень маёвы патух,


              Ноч акрыла зямлю.



              Я адзін,— са мной думак багата.



              Я стаю сярод дрэў,



              Што захутаны ў бель.



              Дзесь далёка спяваюць дзяўчаты.



              Стаў я ўдаль назіраць:



              Там, за борам, здалёк


              Выплыў месяц пурпурна-чырвопы;


              Каля саду таемныя


              Цені паўзлі...



              Паліліся цудоўныя тоны:



              Шчабятаў салавейка,



              Кахання спявак,



              Захапіў мяне спевам прыгожым.



              I здавалася мне,



              Што паветра дрыжыць



              Ад той песні, што льецца так гожа.



              Ўсё званчэй і званчэй


              Гукі песні яго



              Сад духмяны сабой напаўняюць.


              Месяц стаўся бялей:



              Ён узняўся вышэй;



              Зоры ў небе таемна міргаюць.



              Напаўняецца ўцехай


              Вялікай душа,



              I з вачэй слёзы шчасця ліюцца.


              Салавей не змаўкае —



              Шчабеча ў кустах.



              3 песняй думкі да зорак імкнуцца.



              


              Песні ўторыць плюскотам


              Спрасоння рака,


              Што ад месяца пышна іскрыцца.


              А за рэчкай люстранаю


              Гоман чуваць;



              Як брыльянты — раса мігаціцца.



              Там спяваюць, шумяць,



              Хараводы звіняць.



              Гэта моладзь грамадай гуляе.


              Спеў бадзёры плыве


              Па-над соннай ракой


              I надзеяй душу напаўняе.



              



              



              

            

          

        

      

    

  


  
    
      
        
          
            
              Адрадзілася прырода...


              



              Адрадзілася прырода;


              Зноў надзеі агарнулі,



              I мае калішні жальбы


              Дзесь далёка патанулі.



              Адрадзілася прырода,



              Запяялі ў небе птушкі.



              I з душы маёй ізноўку


              Льюцца песні-весялушкі.



              Луг шырокі каля рэчкі


              Усё пышнее, зелянее;



              3 траўкі ўжо зірнулі кветкі.


              Лес шумлівы ўсё цямнее.



              Сёння з сошкаю араты


              На палеткі каля гаю


              3 песняй выехаў на працу


              I вясну-красу вітае.



              


              Адрадзілася прырода...


              Хай і край мой ачуняе,



              К жыцщо новаму васкрэсне,


              Здзекаў, глуму хай не знае.



              Веру, родная краіна:



              Возьмеш верх над цемрай злою,


              Ворагі твае ўсе згінуць,



              Сонца ўзыдзе над табою!



              



              

            

          

        

      

    

  


  
    
      
        
          
            
              Біся, сэрца...


              



              Гэй, забудзь свае нягоды


              I з надзеяй у грудзі


              На вясенні пip прыроды


              Ты уцешна выхадзі.



              Сэрцу кожнаму жаданна


              Гэта дзіўная пара.



              Біся, сэрца, безустанна



              Для любові, для дабра!



              Біся, сэрца, пакуль сіла



              I у жылах кроў бяжыць,



              Покі жыцце табе міла,



              Покі хочацца любіць.



              Біся, сэрца: глянь, як дзіўна


              Вунь займаецца зара;



              Дык жа біся безупынна



              Для любві, дзеля дабра!



              



              



              

            

          

        

      

    

  


  
    
      
        
          
            
              За айчыну


              3 вялікай журбою і з болем сардэчным


              Хачу сваю скаргу спісаць


              3 душы, што ў сумоце і цяжкай пакуце,


              Каб люты цяжар з яе зняць.


              Чаму мяне сціснулі смутныя думы,



              Чаму яны сэрца шчымяць?



              У нашай старонцы нам шкодныя злыдні,


              Бы тыя вужакі, сіпяць.



              Як жалкі і брыдкі, ўсе ворагі злыя,



              Вы роднаму люду майму!



              Усіх вас, заядлых, я ведаю добра,


              Збурыліся знаю чаму.



              Вам шкодзяць свабодныя нашы парывы;



              Вы хочаце сціснуць людзей...



              Але не здушыць вам, гадзюкам, ніколі


              Нязломных працоўных грудзей!



              Ліюцца ўжо промні світання-збавення,



              I хутка загіне цямрадзь.



              Не зломіце вольнае наша імкненне;



              Мы будзем аб волі спяваць!



              



              


              


            

          

        

      

    

  


  
    
      
        
          
            
              Васкрос край


              



              Зямля ачнулася ад сну,


              Спяшыць спаткаць красу-вясну.



              Нясецца тучны шум ў палях,


              Вясёлы гоман па лясах.



              


              Руччы звіняць, шумяць, гудуць,


              Да новага жыцця завуць.



              Шумяць, бурляць вадой лугі...


              Парваны путы-ланцугі.



              Ляціць яскравай марай сна


              У наш край цудоўная Вясна.



              Наўкола чырвань зіхаціць;



              Аб волі вестка скрозь ляціць.



              I разам з ёй шчаслівы гук:



              «Гаротны люд пазбыўся мук!..»



              I дзіва шле зычлівы лёс:



              Наш край запраўды ужо васкрос,



              Пазбыўся ўціску і ныцця,



              Васкрос для новага жыцця!



              



              



              

            

          

        

      

    

  


  
    
      
        
          
            
              Вокліч


              



              Гэй, упаднікі, шкада вас:


              Ці не годзе вам стагнаць?



              Не губіць жыццё нам трэба,


              Час нам шчасце будаваць.



              Ўсім нам знойдзецца тут праца:


              Трэба паўшых нам узняць,


              Трэба сонных разбудзіць нам...


              Хутка ж! Час не марнаваць!



              


              Кіньце нудныя вы енкі,


              Жыва ў поле грамадой!



              Як найболей пакажыце


              Працы, шчырасці свасй!



              Нам не грозны перашкоды:


              Грамада — вялікі гмах.


              Закрасуюць нашы нівы


              На працоўных на палях.



              Годзе ж, годзе сумаваць вам,


              Годзе дарам слёзы ліць!



              Ёсць за што ў жыцці змагацца,


              Ёсць у ім што палюбіць.



              



              


              



              


            

          

        

      

    

  


  
    
      
        
          
            
              Годзе плакаць!..


              



              Годзе плакаць, сумаваці,


              Годзе слёзы ліць дарэмна!


              Жыццё новае заве нас;


              Знікла праца недарэмна.


              Голас гучны, голас звонкі,


              Спеў вясёлы, гэй, прачніся,


              Пранясіся песняй дзіўнай,


              Думкай-казкай адзавіся!



              Гэй, да працы надымайся,


              Люд праспаны, схамяніся:


              Час на свет зірнуць бадзёра;


              3 песняй дружнай узніміся!



              


              Не спалохнуць нас прынукі,


              Нам нястрашны рэкі поту.


              К ліху ж жудасныя думкі!..


              Дружна выйдзем на работу!



              


              Хай з вясёлай песняй праца


              Хутка спорыцца у жыцці.


              Новых думак, песняў, смеху


              Не шкадуйце, пакажыце!


              Дык жа годзе сумаваці,



              Годзе слёзы ліць дарэмна!


              Жыццё новае заве нас;


              Знікла праца пад’ярэмна!



              



              



              

            

          

        

      

    

  


  
    
      
        
          
            
              Касцёр


              



              Прысвячаю працаўнікам асветы


              Падкладайце, браты,



              Ў касцёр дроўцаў хутчэй,



              Каб не згас наш агонь,



              Каб пылаў ён ярчэй!



              Тым, хто ў цемры жыве,


              Каб свяціў наш касцёр,


              Каб маланкай наўкол


              Свой агонь распасцёр!



              Каб наш шлях асвятляў,



              Каб ён вечна гарэў;



              Хто ў бяздоллі жыве,



              Каб той сэрца сагрэў!



              Хай яго адусюль


              Браты бачаць мае;



              Думкі нашым святлом


              Хай распаляць свае.



              


              Не шкадуйце ж вы дроў,


              Мае сёстры, браты,


              Распаліце ў душах


              Наш агонь залаты!



              Каго люты мароз


              Тут так моцна скаваў,



              Каб наш светач-агонь


              Асвятляў, сагравау...



              Дык пылай жа, святло,


              Ясным сонцам пылай;



              Хай праменні твае


              Азараюць наш край!



              Дай нам моц, каб хутчэй


              Люд магутным тут стаў,


              Абудзі, узнімі —



              Каго сон тут скаваў!



              


              


            

          

        

      

    

  


  
    
      
        
          
            
              


              Голас з вёскі


              



              Я чую, як цяжка тут люд уздыхае,


              Як скаргі свае падае.



              На лепшых людзей гэта ён пазірае,


              Змаганнікаў шчырых заве:



              «Мы жджом вас: прыйдзіце у цёмную вёску,


              Падайце руку нам сваю.



              Хай згіне тут цемра, хай сонца прагляне


              У закінутым нашым краю.



              Нам, горам прыціснутым, доўгія годы


              Прыйшлося маўчаць і цярпець,



              
                  Цярпець прыгнячэнне, і здзек, і нягоды,

              


              У нудзе і у цемры марнець.


              Ўжо досыць — мы доўга цярпелі, маўчалі,


              Узнімем галовы смялей!



              Прыйшоў час змагацца за лепшую долю,


              Каб стала жыццё нам вальней.



              Змаганнем здабудзем і волю, і долю,


              З’яднаўшыся ў краі шчыльней.


              Здалеем тады цемнату і нядолю,



              I сонца нам блісне ясней».



              



              



              

            

          

        

      

    

  


  
    
      
        
          
            
              Маладая жняя


              



              На усходзе неба


              Жарам палыхае.


              Жаўранак узняўся —


              Голасна спявае.


              Вунь з-за лесу-бору


              Выглянула сонца:


              Залатыя промні


              Сыплюцца бясконца.


              Рана выйшла ў поле


              Жнейка маладая —


              Паплыла над нівай


              Песня удалая:


              «Люба мне за працай,


              Шчыра я спяваю.



              Рукі мае дужы,



              Шмат я сілы маю.



              


              Толькі б бачыў мілы


              3 сенажацяў-гоняў,


              Як заскача хутка


              Серп мой на загоне;



              Толькі б чуў мой мілы,


              Як на працы ў полі


              Голасна спяваю


              Аб жаночай долі.



              Што мне праца, спёка!


              Усюды мне удача:



              Вечарам ізноў я


              Мілага убачу.



              Вунь той луг зялёны,


              Дзе яго спаткала,—


              Песняй галасістай


              Там зачаравала.



              Вунь той гай, дзе з мілым


              Ягады збірала,



              Дзе сваё каханне


              Упершыню спазнала...»



              Доўга ўжо працуе


              Жнейка маладая.



              I ліецца ў полі


              Песня удалая.



              



              



              

            

          

        

      

    

  


  
    
      
        
          
            
              Песня


              



              Зялёная дубровачка,


              Чаму зашумела?


              Маладая дзяўчыначка,


              Чаму спахмурнела?


              


              Чаму, вецер злы, з дубровы


              Лісце ўсё зрываеш?


              Чаму часта ты, дзяўчынка,


              Слёзы праліваеш?



              Ах вы, людзі, добры людзі,



              Як мне не тужыці,



              Калі чуе маё сэрца —



              3 мілым мне не жыці!



              Нам спаткаліся на гора


              Багацеі-людзі,



              Разлучылі мяне з мілым:


              Шчасця нам не будзе.



              Ой, пайду у лютым горы


              Я у чыста поле;



              Пашукаю я там пільна


              Сабе лепшай долі.



              



              

            

          

        

      

    

  


  
    
      
        
          
            
              У купальскую ноч


              



              Гэй, паліце агні —


              Час ў дарогу ўжо нам!


              Пойдзем мы па таемныя кветкі.


              Захаванае шчасце


              Здабудзем мы там;



              Нас праславяць удзячныя дзеткі.


              Дык жа пойдзем хутчэй


              Грамадою у бор!



              Скарб жаданы мы там адшукаем.


              Нам дарога ясней,



              Бо блішчыць святло зор;


              Перашкоды мы ўсе там зламаем.


              Запылала здалёк


              Нам зарніцай святло;



              


              Больш не ўбачым мы цяжкага здзеку.


              Мы жадаем, каб шчасце


              Хутчэй к нам прыйшло,


              Бо мы ў цемры марнеем адвеку.



              3 цвёрдай верай ідзём


              Агняцветы ірваць,



              Хоць у пушчы вужакі і гады.


              Перашкоды наўкол


              Нам тут ладзіць іх раць...



              Гэй, смялей! не баімся мы здрады!


              Вунь, як зоркі, ўжо кветкі


              Блішчаць у кустах,



              I праменні ляцяць залатыя...



              Бляск магутнага сонца


              Разліўся ў палях,



              Нашы сілы жывіць маладыя!..



              



              


              


            

          

        

      

    

  


  
    
      
        
          
            
              Да светлых зор


              



              Часамі, як смутак на сэрцы


              Заляжа магутнай гарой,


              Я бачу збавенне у зорах,



              Да зорак я рвуся душой.



              Як здрада прыходзе ад сябраў,


              У душы як загіне спакой


              I сціснецца сэрца ад болю,—


              Да зор тады рвуся душой.



              Часамі, жыццё як абмане,


              Бягу ад людзей на прастор,


              Блукаюсь ў лясах і дубровах,


              Душою я рвуся да зор.



              


              Агорнуты думамі, часта


              Журуся часінай начной;


              Мне лёгка стаецца, як толькі


              Да зорак я рвуся душой.



              Як прыйдзе спакой ў маю душу —


              Мне мілы і поле, і бор,



              I птушак вясёлых спяванне...



              А ўсё-ткі я рвуся да зор.



              Я чую таемнае жыцце


              Раслін, і стварэнняў, і гор;



              3 жыццём іх я разам зліваюсь,—


              Душою я рвуся да зор...



              



              



              

            

          

        

      

    

  


  
    
      
        
          
            
              Каханне


              



              Сад у кветкі прыбран,


              Як нявеста, стаіць,



              А над ім запаліліся зоры.



              Між вішнёвых галін


              Мы з табою адны


              Ў гэтым садзе — ў таемным прасторы.



              Тут мы жджом салаўя,



              Звонкай песні яго,



              Прыслухаемся к шэпатам ночы.



              Я цалую у шчокі,



              У вусны твае,



              У твае мілыя карыя вочы.



              Мы ўпіваемся шчасцем —


              Каханнем сваім...



              Паліліся дзівосныя трэлі:



              


              Салавейка шчабеча Нам песню сваю;


              Мары светлыя к нам наляцелі...



              Ў гэту майскую ноч,



              Што так памятна нам,


              Летуценні аб шчасці збыліся.



              Во і золаіс зірнуў,—



              Твае вочы ясней...



              Промні сонца наўкол паліліся...



              



              

            

          

        

      

    

  


  
    
      
        
          
            
              Вольны шлях


              



              Конь наш птушкаю нясецца


              Па палянцы па лясноіі;


              Заліваецца-смяецца


              Наш званочак пад дугой.


              Веска знікла — ўжо далёка,



              Перад намі вольны шлях.



              Эх, прастор які шырокі!..



              Нам нясецца кветак пах.



              Як чароўна ў полі мглістым:



              Срэбны месяц вунь усплыў —


              Бляскам белым і іскрыстым


              Ўсё навокал пасрабрыў.



              А ўгары смяюцца зоры;



              Ноч пануе на палях.



              Прэч ідзі ты, злое гора,—



              Перад намі вольны шлях!..



              



              

            

          

        

      

    

  


  
    
      
        
          
            
              У летнюю ноч


              Ў гэтую ночку не спаў я нізвання...


              Выйшаў ў зялёны шумлівы садок:


              Ночка чароўная свет абняла ўвесь,



              Зоры мігцяць, разганяючы змрок.



              Чулась, што змрок ужо знік і на сэрцы.


              Срэбны плыў месяц здалёк ў вышыне,


              Ціша ўвакол па зямлі разлілася.


              Лёгка-чароўна зрабілася мне.



              Стаў прыглядацца я ў даль-таямніцу:



              Як брыльянты, мігцела раса,



              Зорка здалёк пакацілася ў небе —


              Золатам бліснула там паласа.



              Блізка дзесь рэчка журчала таёмна,


              Чуліся шэпты ў зялёным саду.



              Клаўся бляск месяца дзіўна-узорна


              Срэбнай мігцячаю сцежкай ў ваду.


              Мары ўсплывалі, як рэчныя хвалі,



              Думкі ляцелі, бы пчолак тых рой.



              Сябра мой мілы, чаму ты далёка?



              Любы, чароўны, чаму не са мной?!.


              Свежасць павеяла, й легка так стала.



              Думкі плывуць безупынна ўсю ноч;



              Ім, мне здаецца, не будзе патолі.



              Мары начныя пабеглі ўжо проч.



              Вецер падуў, заяснела дзянніца;



              Месяц за борам чырвоны ўжо стаў,—


              Быццам пажар быў, здавалась, за лесам.


              Лес прачынаўся і золак вітаў.



              Чырвань заранкі ўжо трала на ўсходзе;


              Зыкі жыцця паліліся ракой.



              Жаўранка дзіўная песня ўзнялася


              I паняслася здалёк над зямлёй.



              



              



              

            

          

        

      

    

  


  
    
      
        
          
            
              Зашумела жыта.


              Зашумела жыта


              Спелым коласам,


              Павяло размову


              3 ветрам-сіверам:



              «Ты не дуй сярдзіта,


              Вецер-сівер злы,



              Не гані ліхія


              Хмары з поўначы,



              Не насып ты граду,



              Мне варожага,



              Што руйнуе збожжа


              3 зямлёй-маткаю,



              Бо ў бясхлебнай вёсцы


              Хлебароб з сям’ёй


              Згіне з галадухі


              Лютаю зімой.



              Лепш ты, вецер-сівер,


              Хмару грозную


              Пранясі над полем


              Як мага далей.



              Хай лепш поўдзень жаркі


              Вецярком дыхне,



              I пральецца дожджык


              Ціхі, цёпленькі.



              Пасля дожджу сонца


              Хай зірне ізноў,



              Ажывіць і луг


              I поле жытняе,



              


              Каб на ніву ў прыпар


              Хлебароб з сям’ёй


              Выйшаў з светлым тварам,


              Выйшаў з радасцю


              I ўбіраць узяўся


              Жыта спелае


              Ды вазіць дадому


              Скарб працоўны свой».



              



              


              


            

          

        

      

    

  


  
    
      
        
          
            
              У летні вечар


              



              Атулены далі смугою,


              Заціхлі ў палях галасы,


              I вецер гульнёю сваёю


              Не гойдае больш каласы.



              Люблю я хадзіць у дуброву


              Вячэрняю ціхай парой.


              Адчую там водар хваёвы,



              I прыйдзе жаданы спакой.



              Уціхнуць душэўныя болі,



              I сэрцу там будзе лягчэй.



              I думка аб людскай нядолі


              Час нейкі не сцісне грудзей.



              Мне лёгка і вольна: я ў гаі;


              Адчуў я тут думак узлёт.


              Паволі тут ветрык сціхае,—


              Ледзь-ледзь ён калыша чарот.



              Схіліўшы над рэчкай галіны,


              Вярбіны ў задуме стаяць.



              


              Іх лісці, ў густой верхавіне,


              Ўсё з хваляй аб чымсь гаманяць.



              Я чую тут шэпат прыветны


              Мне любых вярбовых галін.


              Развеяўся мрок беспрасветны;


              Мне лёгка, хоць я і адзін.



              



              



              

            

          

        

      

    

  


  
    
      
        
          
            
              Вечар на беразе возера


              



              Хвалі ціха плюскаталі,


              Быццам блузнілі у сне.



              Пырскі белыя ўзляталі,



              Навявалі мары мне.



              Больш і больш гусцелі цені,


              Вечар ціхі наступаў.



              Змрок імглісты ў нейкай лені


              Ўсю зямлю сабой абняў.



              Лес як быццам сплыў за горы,—


              Не дагледзіш дрэў і траў.


              Замігцелі ў небе зоры;



              Сон зямлю апанаваў.



              Цішыня кругом настала;



              Толькі возера парой,



              Бы спрасоння, гаманіла,


              Парушаючы спакой.



              



              



              

            

          

        

      

    

  


  
    
      
        
          
            
              Рыбалоў


              Развітальны бляск кідаюць


              Промні сонца над сялом.


              Навальніца адшумела;


              Сціх пад вечар дождж і гром.


              Цёмны лес — нібы ў задуме.



              Гоман дня паволі знік.


              Дрэмле дуб стары ля рэчкі,



              Бы нядбалы вартаўнік.



              Рэчка быстрая струменіць


              У бухматых берагах.



              Ўсё гусцей туман кладзецца


              Белай ватай на палях.



              Ля кустоў бядняцкі човен;



              Сець збірае ў ім рыбак,



              Лёс гаротны праклінае,—



              Б’ецца ў голадзе бядак.



              У старой яго хаціне —



              Жонка й семера дзяцей.



              Дзеці ходзяць па суседзях,



              Хлеба просяць у людзей.



              3 ім адвечна яго гора;



              Сэрца ные і шчыміць.



              I, шнуруючы над рэчкай,



              Каня позняя скігліць.



              



              



              

            

          

        

      

    

  


  
    
      
        
          
            
              Пад шум ветру


              



              Даўно закацілася сонца за бор,


              I дзённыя зыкі патроху уніклі.



              Эх, цяжка ж мне, горка, я буду цярпець:


              Пакутныя грудзі к цярпенню прывыклі...



              


              Ўжо цёмная ноч агарнула зямлю,


              Ўзвяваючы ўвокал нязведныя чары.


              Сярдзітая галіна б’е у вакно,


              I вецер гудзіць, наганяючы хмары.



              Баліць маё сэрца і ные душа.



              Як дораг бы быу цяпер голас прыветны!


              Дык не — лёс злыдэрны мне шчасця не даў:


              Ўвакол толькі бачу я змрок беспрасветны.



              Хадзіў я па хаце, не ішоў ка мне сон;


              Здавалася мне ў гэту цёмную ночку,



              Што вобраз я бачу далёкі яе,



              Дзесь блізка, здаецца, мігцяць яе вочкі.



              Як зоркі бліскучыя там ў вышыні,



              Кудысь яны клічуць і цягнуць нясмела.



              Вось чую я ціхі яе галасок:



              «Цябе я пабачыць даўно ўжо хацела...»



              А мілая кветка, ты зноўку са мной?..



              Я бачу цябе — і мне шчасна так стала.


              Прысядзь да мяне, мая птушка, бліжэй!..



              I зніклі ўсе мары — зноў процьма настала.



              Панурае неба лье слёзы свае,



              А вецер ўсё свішча, гуляе ў абшары.



              Трывога залезла у сэрца маё:



              Ці прыйдуць ізноў ка мне светлыя мары?..



              



              


            

          

        

      

    

  


  
    
      
        
          
            
              Зоркі



              



              


              Зоркі мае светлыя,


              Вы развейце жаль,



              Думку маю вольную


              Панясеце ўдаль.



              Я правёў бы ў марах тут


              Увесь ночны час;



              Ўсё глядзеў бы, зорачкі


              Мілыя, на вас.



              На шляху свяціце мне,



              Як той аганёк:



              Я на крыллях ночачкі


              Палячу здалёк.



              Палячу маланкаю



              Ў светлы, дзіўны край,



              Дзе чароўна, вольна так,—



              Свеціцца там рай.



              Набяруся сіл я там,



              Новых светлых дум,



              Прылячу ізноў сюды


              I развею сум.



              I аддам табе я ўсе


              Думкі, краю мой,



              I ізноў з табою тут


              Я зліюсь душой.



              Дык блішчыце ж, зорачкі,



              I развейце жаль,



              Думку маю вольную


              Панясеце ўдаль!



              



              


            

          

        

      

    

  


  
    
      
        
          
            
              Зоры і раны



              


              Колькі зор на небе —


              Іх не пералічыць;



              Колькі ран у жыцці,—


              Не залечыць ўсіх.



              Але жыцця раны


              I нягоды злыя,



              Вам-ткі не заціснуць


              Светлых дум маіх!



              Будзем к зорам рвацца,


              Што так свецяць ясна,


              Будзем часта рвацца


              Ад зямных нягод.



              Будзем верыць шчыра,


              Ўсёй душою верыць,


              Што ўжо хутка пройдзе,


              Згіне дрэнны год.



              У жыцці мы доўга


              Гартавалісь крэпка:



              Мы ужо не баімся


              Ворагаў ліхіх...



              Дык, жыццёвы раны


              I нягоды злыя,



              Вам-ткі не заціснуць


              Светлых дум маіх!



              



              



              

            

          

        

      

    

  


  
    
      
        
          
            
              3 Новым годам!


              3 Новым годам, край мой родны


              Шлю табе прывет,


              Я ў братэрскай Украіне


              Дружбаю сагрэт.



              Прыгадаў цябе, мой краю,



              Я ў далечыні —



              Запалілі маё сэрца Радасці агні,—



              Што прачнешся ты, старонка,


              Набярэшся сіл,



              Зварухнешся, цемру зрушыш,


              Голас падасі.



              Хай аддана там працуюць


              Сейбіты твае



              I кідаюць шчырай жменяй


              Зерняты свае.



              Хай насенне ў Новым годзе


              Дасць свой буйны плён;



              Хай мацнее край мой родны,



              Хай красуе ён!



              



              



              

            

          

        

      

    

  


  
    
      
        
          
            
              Паляці, вецер...


              



              Паляці ты, вецер,


              Аж да Беларусі,



              Занясі ты вестку


              Дарагой Карусі.



              


              Раскажы, як горка


              Без яе мне жыці;


              Раскажы, як цяжка


              Сумаваць-тужыці.


              Кожны дзень і ноччу


              Думаю, гадаю:



              Калі ж я ізноўку


              Мілую спаткаю?..



              Паляці ж ты, вецер,


              Аж да Беларусі,


              Занясі ты вестку


              Дарагой Карусі!


              



              

            

          

        

      

    

  


  
    
      
        
          
            
              


              


              У дарозе


              



              Грахоча цягнік між узгоркаў зялёных


              Праз бор, што так сумна шуміць;


              Блішчаць залаціста-бурштынныя сосны.


              Куды ж ён так быстра бяжыць?


              3-за лесу вунь выглянуў горад туманны;



              Паплыў ён за ўзгоркі і знік.



              Ізноў пацягнуліся вузкія ніўкі,



              Дзе гнецца ад працы мужык.



              Вунь гурмы сялян на палетках пясчаных


              Капаюцца ў цьмянай раллі;


              Працуюць з сахой, з бараной, небаракі,


              На потам аблітай зямлі.



              А вунь ля курганчыка, між зеляніны,



              У задуме дзяўчына сядзіць;



              


              Заплаканы вочы,— дзяўчына-нябога


              На свет белы сумна глядзіць.


              Галоўку сваю апусціла так нізка,—


              Чаму засмуцілася так?



              Ў далёкі край, можа, пайшоў яе мілы


              I згінуў навек, небарак?



              А можа, ад здрады сумуе дзяўчына,


              Успомніўшы ўцеху-вясну:



              Кахаў яе мілы, ды хутка пакінуў,


              Пакінуў дзяўчыну адну?..



              Грахоча цягнік, разрывае паветра,


              Бягуць пералескі, палі,



              Палянкі зялёныя, будкі і ніўкі


              Ўзаранае мякка раллі...



              



              

            

          

        

      

    

  


  
    
      
        
          
            
              


              


              


              На радзіме


              



              Вунь за жытнім полем,


              Ля гары лясістай,


              Заблішчала рэчка


              Стужкай серабрыстай.



              Хутка ўдаль імкнуцца


              Пералівы-хвалі.



              Там куточак любы


              У блакітнай далі.



              Зноў я вас убачыў,



              Родныя загоны:



              Тут лясок зубчасты,



              Там лужок зялёны.



              


              За люстранай рэчкай


              Выглянула вёска;


              Вунь мяне вітаюць


              Хаты і бярозкі.



              Там кусты ля рэчкі,


              Дзе збіраў суніцы,



              Дзе паіў кароў я


              Чыстаю вадзіцай.



              Вунь навіслі нізка


              Вербы над вадою,



              Дзе лавіў я рыбу


              Летняю парою.



              Дзе я нарадзіўся,



              Дзе набраўся сілы;



              Не забыць ніколі


              Мне куточак мілы.



              Во садок знаёмы,



              А за садам хатка,



              Дзе я колісь бачыў


              Ласкі роднай маткі.



              Назіраў я пільна


              Хараство прыроды;


              Тут пазнаў і радасць,


              Бачыў і нягоды.



              Ведаў тут я працу,


              Знаў і адпачынак...


              Захаваў надоўга


              У сэрцы успамінак.



              Расцвіла мне ў сэрцы


              Ў маладыя годы


              Любасць да радзімы,


              Да красы прыроды.


              

            

          

        

      

    

  


  
    
      
        
          
            
              


              


              


              Мая рэчка


              Бруіцца празрыстая рэчка,


              Хаваецца ў ніцых кустах.


              Наўкол зіхаціць пазалота —


              На рэчцы, на пожні, ў лістах.



              Блішчыць мая рэчка і коціць


              Шумлівыя хвалі свае.


              Няспынныя спевы над ёю


              Утораць усплёскам яе.



              Іду сенажаццю зялёнай.



              Як хораша ўлетку ў палях!



              Луг яркне квяцістым убраннем;


              Люстраніцца рэчка ў кустах.



              Я ў рэчцы... Сцюдзёныя хвалі


              Пяшчотна так лашчаць мяне.


              За рэчкай — туманныя далі...



              Як добра і шчасна тут мне!



              Цудоўных я сіл набяруся


              Ад рэчкі любімай маёй.



              Я моцна зліваюся з ёю,



              А хвалі нясуць мне спакой.



              



              



              

            

          

        

      

    

  


  
    
      
        
          
            
              


              


              У жыце


              



              Яснасць сонца, лёгкі ветрык,


              У паветры звон;


              Пах ад жыта, пах ад кветак,—


              Дзіўна ўсё, як сон.



              


              Навакол нас зеляніна I прастор палёў;


              А як многа мілых кветак —


              Сініх васількоў!



              Ты прыбралася у кветкі:


              Васількі ў руках,



              Васількі квітнеюць пышна


              I ў тваіх касах.



              Каля нас пяшчотна, ціха


              Шэпчуць каласы,



              А над жытам лыоцца срэбрам


              Птушак галасы.



              Мы збіраем кветкі мая,



              Песні мы пяём,



              На сустрэчу свайму шчасцю


              Радасна ідзём.



              Яснасць сонца, лёгкі ветрык,


              У паветры звон;



              Пах ад жыта, пах ад кветак,—


              Дзіўна ўсё, як сон.



              



              



              

            

          

        

      

    

  


  
    
      
        
          
            
              


              


              


              Санет


              



              Я помню сад у срэбраным уборы...


              Паміж красуючых пахучых дрэў


              Стаяла ты — ўся ў белым.Сад шумеў...


              У цьмяным небе замігцелі зоры.


              Смутліва пазіралі твае вочы.



              Я ведаў — ты аб нечым сумавала,



              


              Але аб чым — тады мне не сказала.


              Квяцісты сад хаваўся ў полаг ночы.


              Я падышоў к табе між белых дрэў.


              Ноч ціхая над садам панавала.



              Твой сум уцішыць словам я хацеў...



              I голас мой ад болю анямеў,



              Бо ты й са мной таксама сумавала,


              Але аб чым — тады мне не сказала...



              
                

              


              
                

              


              
                

              


              



              



              
                

              


              
                

              


              
                

              


              
                

              

            

          

        

      

    

  


  
    
      
        
          
            
              


              


              


              Не плач, сэрца...


              



              Не шумі ты, вецер,


              Непагодай дзікай;


              Не плач, маё сэрца,



              Ад жальбы вялікай!



              Табе цяжка, нудна,



              Што зіма настала,



              Непагода злая



              Хмар да нас наслала;



              Што скаваў так моцна


              Вёску сівер люты,



              На жыццё прыроды


              Налажыў ён путы;



              Што гібее ў вёсцы


              Родны люд убогі,



              I няма тут шчасця,



              I няма дарогі...



              Покуль вецер стогне,


              Завіруха ў полі,—



              


              Набірайся сілы,


              Сэрца, як найболей.



              Загартуйся моцна



              Для агню-змагання,


              Каб хутчэй убачыць


              Сонечнае ранне.



              Дык у цяжкім горы,


              Сэрца, не журыся,


              Лепш надзеяй светлай


              Ты мне адзавіся!



              Гэй, засмейся, сэрца,



              Той усмешкай мілай,


              Што душу ўзнімае,


              Узмацняе сілы.



              



              

            

          

        

      

    

  


  
    
      
        
          
            
              


              


              


              Мігцелі зоры ў цёмнай ночы...


              



              Мігцелі зоры ў цёмнай ночы,—


              Тады спаткаўся я з табой;


              Твае убачыў зоры-вочы,



              Пачуў я смех срабрысты твой...



              I разлучыўся зноў з табою;



              Ізноў адзін застаўся я.



              Цябе я жду, прыйдзі вясною


              Ты, зорка ясная мая!



              Я жду цябе ў дзень светлы мая,


              Я жду цябе ўжо доўгі час.



              Мне страшна: можа, доля злая


              Навекі разлучыла нас.



              


              Ўжо сонца ясныя праменні


              Даўно лунаюць над зямлёй.


              Зычлівы май мне шле натхненне...


              Чаму цяпер ты не са мной?


              К табе, друг мілы, сэрца рвецца.


              Дарогай сумнаю іду,



              А думка удаль — к табе імкнецца:


              Цябе я жду!..



              



              

            

          

        

      

    

  


  
    
      
        
          
            
              


              


              


              Зорныя далі


              



              I пуста і страшна мне часам бывае


              I ў сэрца ўядаецца жаль.


              Ах, як жа прынадна заве-падзывае


              Мяне безмяжовая даль!



              3 якой бы уцехай, здаецца, узвіўся


              Ў той дзіўны, нязведаны мір;



              Нуды, неспакою забыўся б, пазбыўся —


              Якая б наўкол была шыр!



              Там моцныя б сонца праменні блішчалі;


              Мой смутак навекі бы знік.



              Як лёгка б і вольна там грудзі ўздыхалі,—



              I дуж бы я стаў і вялік!



              Даведаўся б там аб жыцці я цудоўным


              Бязлікіх міргаючых зор,



              Што вабяць мяне сваім бляскам чароўным


              3 маленства ў далёкі прастор...



              



              

            

          

        

      

    

  


  
    
      
        
          
            
              


              


              У зімовую ноч


              Месяц свеціць. Ноч ахутала зямлю.


              Навакол раўніна снежная ляжыць;


              Бель закрыла сенажаці і раллю.



              Санкі свішчуць, конь маланкаю ляціць.



              3 неба сыплецца-струменіць белы пух;


              3-пад капыт ляціць-мігціць халодны снег;


              Пыл срабрысты абсыпае нас наўкруг.


              Нібы музыка, звініць твой мілы смех.



              Яркай зоркай вунь мільгнуў нам аганёк;


              Ён паказвае, куды вядзе наш шлях.



              Гэй, хутчэй бяжы, наш сівенькі канёк!



              Бо ужо ноч запанавала на палях!



              Скора вёска, скора родны наш куток;


              Набяромся новых сіл з табой мы там.


              Гоман горада застаўся ўжо здалёк.



              Там, у вёсцы, шмат работы любай нам.



              Месяц свеціць. Ноч ахутала зямлю.


              Навакол раўніна снежная ляжыць;



              Бель закрыла сенажаці і раллю.



              Санкі свішчуць, конь маланкаю ляціць.



              



              

            

          

        

      

    

  


  
    
      
        
          
            
              


              


              Прыйшла вясна цудоўная...


              



              Прыйшла вясна магутная,


              Прырода ажыла.



              Устань, усё пакутнае:



              Вясна, вясна прыйшла!



              


              Прыйшла вясна шумлівая, Руччамі загула;


              Шуміць рака бурлівая:



              Вясна, вясна прыйшла!



              Прыйшла вясна прыгожая,


              К нам птушак прывяла.


              Звіняць іх песні гожыя:


              Вясна, вясна прыйшла!



              Прыйшла вясна цяністая,


              Лясам ліству дала.



              Ужо знікла вея мглістая:


              Вясна, вясна прыйшла!



              Прыйшла вясна цудоўная


              I кветкі прынясла —


              Духмяная, чароўная...



              Вясна, вясна прыйшла!



              Прыйшла вясна к нам ясная


              I сонца нам дала.


              Устаньце, ўсе няшчасныя:


              Вясна, вясна прыйшла!



              



              

            

          

        

      

    

  


  
    
      
        
          
            
              


              


              


              Не забыць мне дзён маёвых...


              



              Не забыць мне дзён маёвых,


              Шчабятання салаўя.


              У садзе дрэвы красавалі,



              Як з табой спаткаўся я.



              Не забыць мне дзён вясенніх,


              Не забыць мне свежасць іх.



              


              Мы з табой у гай хадзілі


              Кветкі рваць тады ўдваіх.


              Помню жыта я за вёскай,


              Дзе дарога ў бор вяла.


              Насустрэчу мне з дубровы


              3 гучнай песняй ты ішла.



              Не забыць мне голас мілы,


              Песню звонкую тваю,



              Што і ў вёсцы і на полі


              Душу цешыла маю.



              Помню — ясным летнім раннем


              Я прыйшоў к табе у сад.



              Ты мне песню зноў спявала;



              Я сустрэць цябе быў рад.



              За акном маім сягоння


              Вецер жаласна шуміць.


              Стогне сумны бор за вёскай;


              3 неба мутны снег ляціць.


              Без цябе мне цяжка, нудна,


              Незабыўны друг ты мой...



              Можа, зноў калі пачую


              Я твой смех і голас твой.



              

            

          

        

      

    

  


  
    
      
        
          
            
              


              


              


              У маёвую раніцу


              



              Мы гулялі у жыце з табою;


              Было шчасна і радасна мне.



              У сінім небе жаўрук легкакрылы


              Нам спяваў аб каханні, вясне.



              


              Налятаў ціхі ветрык на нівы,


              Калыхаў, цалаваў каласы.


              Нам прыветна шумела тут жыта


              I мігцелі слязінкі расы.



              Ўсё наўкол пазалотай блішчала:



              Рэчка, поле, і пушча, і луг,



              Усміхаліся сонцу прасторы...



              У ражок заіграў дзесь пастух.



              Паляцеў звонкі водгук па лесе,


              Ажывіў усю пушчу і знік.



              Ціха зноў, толькі чуць — дзесь далёка


              Напявае вясёлы ляснік.



              Незабудкі, рамонкі, мядункі


              Ты ірвала на памятку мне.



              Сярод кветак было нам прыемна


              I так шчасна, нібы ў светлым сне.



              I, агорнуты шчасцем кахання,



              Мы ў зялёную пушчу ўвайшлі;


              Заспявалі магутную песню,—



              У ёй водгалас шчасцю знайшлі.



              



              

            

          

        

      

    

  


  
    
      
        
          
            
              


              


              


              У роднай старонцы


              



              Ізноў навіслі хмары


              Над роднай стараной;


              Трывога за айчыну


              Ізноў ў душы маёй.


              Але я цвёрда веру,



              Я веру ўсёй душой,



              


              Што ворагаў здалее


              Край родны, мілы мой.


              Табе, мой краю родны,


              Жыццё ўсё аддаю,



              Свае і думкі, й песні,



              I ўсю любоў маю.



              Ў табе мая уцеха,


              Жыццё маё з табой,



              Мая надзея й радасць,


              Край родны, мілы мой!



              Я шчыра жычу й веру,



              Што вечна будзеш жыць,


              Што ворагі ўсе згінуць,



              Бо сонца ўжо блішчыць!



              



              

            

          

        

      

    

  


  
    
      
        
          
            
              


              


              


              У час вайны


              



              Мне цяжка на сэрцы, а хочацца думаць


              Аб шчасці, аб светлым краю...


              Дзівосныя мары і вольныя думы


              Душу узнімаюць маю.



              Не!.. кіну на час нейкі шчасныя думкі


              Ў дні цяжкай і горкай жуды,



              Лепш гляну, як родная вёска марнее


              I стогне там люд ад бяды.



              Ў час бітвы, як смерць людзей косіць без жалю,


              Ліецца скрозь братняя кроў,—



              К табе душа рвецца, гаротнік-ваяка,



              Табе аддаю ўсю любоў.



              


              Надыдзе збавенне, і змоўкнуць гарматы —


              Тады адпачынем душой,


              I сонца прагляне гаючым праменнем


              Над змучанай нашай зямлёй.



              Усцішым боль сэрца, загоім мы раны


              I смела зірнём на прастор.



              К жыццю тады новаму мы уваскрэснем,


              Душой узнясёмся да зор.



              



              

            

          

        

      

    

  


  
    
      
        
          
            
              


              


              


              Лійцесь, песні...


              



              Лійцесь, песні,


              Напрадвесні,


              Узнімайце вы людзей;


              Зазвініце,



              Паляціце


              Вы над вёскаю хутчэй!



              Гэй, рухайся,



              Абуджайся,



              Беларускі родны край!



              Ясна сонца,



              У старонцы


              Як хутчэй мацией заззяй!



              Трэба скора


              Снегу горы


              На палетках растапіць


              I вадзіцай,



              Як жывіцай,



              Землю-матку напаіць.



              Каб прыгожа


              Наша збожжа



              


              Аксамітам зацвіло,


              Край каб мілы


              Набраў сілы,



              Што дае вясны цяпло;



              Каб нам ззялі,


              Красавалі


              Нашы нівы і сады:


              Будзем сыты


              I акрыты,



              Будзе шчасна нам тады...



              Лійцесь, песні,


              Напрадвесні,


              Узнімайце вы людзей;


              Зазвініце,



              Паляціце


              Вы над вёскаю хутчэй!



              



              

            

          

        

      

    

  


  
    
      
        
          
            
              


              


              


              На полі


              



              Іду полем зялёным, а жыта наўкол


              Тут хвалюецца.


              На загонах краса ў кожнай кветцы, ў траве


              Усюды чуецца.



              А вятрыска шугне — свежы пах панясе


              Ва ўсе стораны.



              Я на поле прыйшоў, я прыйшоў адпачыць,


              Працай змораны.



              Тут прыветна мне ў вочы глядзяць васількі


              Мае мілыя.



              Ад травы, ад лугоў набяруся ў палях


              Дзіўнай сілы я.



              


              Нібы вагар вады — тут жытнія лагі


              Разбягаюцца.


              Пяюць птушкі ўгары, бы званочкі звіняць —


              Заліваюцца.



              I нясецца наўкол песня — лету хвала,



              Ўсюды чутная...



              Скуль з’явілась, краса, на палях залатых


              Ты магутная?



              То аратая шчырая праца наўкол


              Тут красуецца:



              I ў пушчы, і ў лузе, й на нівах палёў


              Яна чуецца.



              



              

            

          

        

      

    

  


  
    
      
        
          
            
              


              


              Гімн сонцу


              



              Вось шарам агністым,


              Зарой прамяністай


              Ужо сонца зірнула на свет.


              Пажарам заззяла,


              Ў агні убралося


              I ззяе пурпурам сваім.



              I цешацца краскі


              Ад сонечнай ласкі,



              Бо шчасна ад сонейка ім.


              Рака залаціцца,



              У хвалях бруіцца


              Магутнае чырвань-святло.


              Смяецца прырода —



              Не знае нягоды,



              Бо сонца на небе ўзышло.


              Звіняць шчабятушкі —


              Свой гімн пяюць птушкі


              Прыроды асілку-цару,



              


              Ўсіх сілаў вялікіх


              I светаў бязлікіх


              Магутнаму гаспадару.


              Высокае неба


              I ўся зямля-глеба


              Моц новую чуюць сваю


              I сонцу, світанню


              Шлюць гімны-вітанне


              У асветленым сонцам краю.


              



              

            

          

        

      

    

  


  
    
      
        
          
            
              


              


              


              Як люблю я цябе, Беларусь


              



              Як люблю я цябе,


              Беларусь ты мая,



              I як дорага мне


              Ўся прыгожасць твая!



              Вось я полем іду


              Летняй цёплай парой.



              Я любуюся тут


              Нашай роднай красой.



              Ў небе скрозь ясната,



              Няма воблачка ў ім.



              Вабіць душу маю


              Даль блакітам сваім.



              Палымнее усход —



              Нібы ўспыхнуў пажар.


              Сонцу гімны звіняць;


              Колькі ў гімнах тых чар!



              Я у пушчу прыйшоў,



              Эх, які ж тут прастор!



              


              Як далёка кругом


              Лес шацёр распасцёр!


              Тут бярозкі стаяць


              Беласнежнай сям’ёй;


              Упрыгожаны дол


              Аксамітам-травой.



              А за лесам ізноў —


              Сенажаці, палі.



              Тут чакаюць зярна


              Скібы свежай раллі.



              Ужо вечар прыйшоў


              3 цішынёю сваёй —



              I заснуў ціхім сном


              Лес вячэрняй парой.



              У абдымках смугі


              Задрамалі кусты;



              На зялёным галлі


              Ўжо не шэпчуць лісты.



              Вунь дыміцца рака,


              Сціхлі скрозь галасы,


              I упалі ў траву


              Дыяменты расы.



              Ўсю прыгожасць тваю,


              Беларусь ты мая,



              I тваю яснату,



              Эх, люблю ж моцна я!



              Я вітаю цябе,



              Край радзімы ты мой:


              Ты ўжо скінуў навек


              Гнёт нядолі ліхой.



              


              Як жа радасна мне


              Твой прастор аглядаць.


              Шчырым сэрцам цябе


              3 жыццём новым вітаць.


              

            

          

        

      

    

  


  
    
      
        
          
            
              


              Новая жалейка


              



              Мары нам явай зрабіліся:


              Воляй красуе жыццё.


              3 краем маім абудзіліся


              Сэрцы і з ім пачуццё.



              Смутныя струны, парвіцеся,


              Годзе вам жудасна ныць!


              Больш ужо, слёзы, не ліцеся:


              Сонца свабоды блішчыць!



              Кіну жалейку журботную,—


              Стала ў жыцці нам святлей.


              Кіну я песню маркотную


              I запяю весялей.



              Зроблю жалейку я новую,


              Уцеху-сяброўку маю,



              Сэрцам бадзёрым вясновую


              Песню аб волі спяю.



              



              

            

          

        

      

    

  


  
    
      
        
          
            
              


              


              Чырвоны золак


              



              Чырвоны золак загарэўся —


              I ўзняўся з мроку родны люд,


              Парваў ён ланцугі няволі,


              Пазбыўся ён адвечиых пут.



              


              Даўно жаданая нам воля —


              Зара шчаслівых, ясных дзён —


              Палае ярка над краінай


              I нішчыць цемру і праклён.


              Чырвоны золак загарэўся —



              I згінуў хутка цяжкі сум.



              3 душы асветленай ліецца


              Паводка новых, творчых дум.



              Над шматпакутнаю старонкай,


              Дзе чулася раней ныццё,


              Узняўся кліч да творчай працы,


              Дунае новае жыццё.



              
                

              


              



              
                

              


              
                

              


              



              

            

          

        

      

    

  


  
    
      
        
          
            
              


              


              


              


              Волат


              



              Спрадвеку спаў ён, цёмны, хмурны,


              Цярпеў прыгнёт, і глум, і здзек.


              Але пранёсся выбух бурны —



              I ўстаў асілак-чалавек.



              За доўгі час набраўся сілы,


              Загартаваўся і узрос;



              У бой пайшоў за край ён мілы


              I меч над ворагам узнёс.



              Хоць волат быў баямі зморан,



              Увесь у цяжкіх ранах ён,



              Але магутнае змаганне


              Дало вялікі ў краі плён.



              Хвала табе, чырвоны волат!



              Ты вартаўнік граніц усіх,



              I начаку твой меч нязломны


              Для злосных ворагаў тваіх.



              



              

            

          

        

      

    

  


  
    
      
        
          
            
              


              


              Гэй, за працу хутчэй!..


              



              Воля — шчасця зара —


              Асвятліла наш край.


              Беларускі народ,


              Песняй волю вітай!



              Цяжар путаў ліхіх


              Ужо згінуў навек;



              У будынак святла


              Увайшоў чалавек.



              Працаўнік-беларус,



              Прад табой вольны шлях:


              Сабяры ж ты ўсю моц


              I будуй новы гмах!



              Гэй, за працу хутчэй,



              У поле усе — як адзін!


              Працаўнік ад вякоў


              Шчыры краю быў сын.



              Праца, шчырасць — падмур


              Лепшай долі тваёй;



              Толькі ў працы хутчэй


              Знойдзеш шчасце сваё.



              Дык, бязладдзе, гэй, прэч!


              Праца ў наступ ідзе.



              Заяснеў вольны шлях


              Для працоўных людзей.



              



              

            

          

        

      

    

  


  
    
      
        
          
            
              


              


              Песня над калыскай


              



              Хлопчык адзінокі,


              Яначка мой мілы,


              Ціха спачывай.



              Бацька твой далёка,



              Там кладзе ўсе сілы


              Ён за родны край.



              Баю, баю, бай.



              Хай і гінуць сілы,



              Але час настане —


              Зможам мы ў баю.



              I тады, мой мілы,


              Будзем грамадзяне


              Мы ў сваім краю.



              Баю, бай, баю.



              I тады народу


              Добра будзе, дзетка,


              Шчасны будзе край.



              Запануе згода,



              Будзе край у кветках,—


              Прыйдзе вечны май.


              Баю, баю, бай.



              



              

            

          

        

      

    

  


  
    
      
        
          
            
              


              


              Савецкая Беларусь


              



              3 дня на дзень, з года ў год


              Тут ліхая зіма


              Нам кавала варожыя путы.


              Але верылі мы,



              Што не вечна тут цьма



              


              I не вечна наш край будзе скуты.


              Яснакрылым арлом


              Прыляцела вясна


              Са сваім цеплавейным вітаннем.


              I ад сну узняла


              Ўсё жывое яна


              Жыватворным, магутным світаннем.


              Заблішчаў небасхіл


              Бляскам сонечных дзён,



              Над краінай не сцелюцца хмары.


              Беларускі народ


              Скінуў цяжкі прыгон;



              Сталі явай адвечныя мары.



              Апрані, Беларусь,



              Свой святочны убор:



              Назаўсёды ўжо знішчаны здзекі!


              Сабяры ты ўсю моц


              I сягні аж да зор:



              Не убачыш ярма ты навекі!



              3 дапамогай братоў,



              Што з усходу гірыйшлі,



              Ты дзяржаўнасць сваю збудавала.



              Калі ж вораг ізноў


              Меч узніме на нас,—



              Знішчым хутка мы злую навалу.


            

          

        

      

    

  


  
    
      
        
          
            
              


              


              Ар о л


              



              Пасадзілі арла у цямніцу,


              I сядзеў ён там доўгія годы;


              Толькі мог праз жалезныя краты


              Любавацца красою прыроды.



              На зямлі ўжо вясна расцвітала,


              Усё жывое ўзнімалася к сонцу.



              


              I журыўся арол у няволі,


              Пазіраў на вясну праз аконца.


              Зямля скінула злыя аковы,



              I ліліся над ёю бясконца


              Залатыя жывыя праменні


              Веснавога магутнага сонца.



              Стала нудна арлу у няволі,


              Разбурыў ён жалезную клетку,


              


              Распасцёр свае моцныя крыллі


              I пакінуў навек здзекаў сведку.

            

          

        

      

    

  


  
    
      
        
          
            
              


              


              Раскуты Праметэй


              



              За гарамі горы хмарамі павіты,


              Пасеяны горам ды крывёй паліты;


              Спакон веку Праметэя там арол карае,


              Штодзень дзяўбе яго рэбры,


              Сэрца разрывае...



              3 народной песні аб Праметэі.



              



              Калісь у старажытнасці багі Алімпа


              К скале, якую вал марскі спрадвеку абмываў,


              Так моцна прыкавалі Праметэя,



              Што нерухома ён, нібы мярцвяк, ляжаў.



              Як толькі Праметэй хацеў заварушыць


              Знямеўшыя ад болю рукі й ногі,



              Яго бязлітасна каралі.



              Здавалася, што надта мала ўжо ён будзе жыць.



              Як толькі ён хацеў падаць свой голас,



              Яму тады сціскалі рот.



              I хоць ён люду мілы быў, бо даў святло жывое,



              Але адратаваць яго бяссільны быў народ.



              I думалі памслівыя багі Алімпа,



              Што ўлада іх умацавалася навек.



              


              Але сабраў свае ўсе сілы Магутны тэты чалавек —


              I затрашчалі, і парваліся са звонам


              Трымаўшыя так моцна Праметэя ланцугі,


              I вось, на дзіва ўсяму свету, вольны,


              Пакінуў ён марскія берагі.



              Багоў Алімпа захапіў спалох вялікі,


              Замерла сэрца ўладароў ліхіх


              Ад думкі той, што Праметэй-асілак


              На грозны суд пакліча скора іх.



              Як радасна сёння У свабоднай краіне:



              Вялікі Кастрычнік прыйшоў!



              Уцехай асветлены Шчасныя твары


              Савецкай радзімы сыноў.



              Сягоння я ўсюды


              Цябе сустракаю,



              Раскуты народ-Праметэй!



              Сягоння і неба


              Святлей, чым учора,



              I сонца нам свеціць ярчэй.



              Узнёслыя песні


              Патокам ліюцца,



              Удаль яны рвуцца хутчэй.



              А думкі магутным


              Віхорам імкнуцца,



              I шмат у нас ясных надзей.



              Нам радасна сёння,



              Бо волю святкуе


              Працоўная мужная раць;



              Адзін аднаго



              3 жыццём новым віншуем,



              А сэрцы уздымам гараць.



              Злучайцеся шчыльна,



              Краінаў народы —



              


              Грамады працоўных людзей!


              Святкуйце вялікае


              Свята свабоды, —


              Хай гімн наш ліецца званчэй!



              



              

            

          

        

      

    

  


  
    
      
        
          
            
              


              


              


              Грайце, струны...


              



              Грыміце, як буры-пяруны,


              Мае пралетарскія струны!



              Смялей к барацьбе заклікайце,



              Ад рабскага сну абуджайце!



              Хай гукі ў заводы імкнуцца —



              Там клічам агнёвым нясуцца,



              Хай граюць у вольных абшарах —


              У сялянскіх цярновых папарах.



              Хай звон гучным рэхам ракоча


              I светлую долю прароча.



              Хай згіне навекі батрацтва,



              Жыве хай сялянскае брацтва!..



              Грыміце ж, як буры-пяруны,



              На ўвесь свет, працоўныя струны!


              Сусветных байцоў вы склікайце


              I свет з ланцугоў вызваляйце!



              



              

            

          

        

      

    

  


  
    
      
        
          
            
              


              


              Скала і сфінкс


              



              Прыгнечаныя жывуць надзе


              на звальненне.


              



              На высокай, магутнай гранітнай скале


              Сфінкс разлёгся і ўдаль пазірае.


              Шмат прайшло ўжо гадоў, а ён важна ляжыць,



              I відаць, што нічога не дбае.



              I ні разу у гордай яго галаве


              Не радзілася думка жывая,



              Як жыве й адчувае скала, што пад ім,



              Што яго шмат сталеццяў трымае.



              Перакананы даўно быў стары, што скале


              Лёс назначыў на вечныя векі


              Трымаць моўчкі яго і ад здзеку таго


              Век не звольняць ніякія лекі.



              Памыліўся, аднак, у тых думках гультай.



              Час ляцеў... Дождж і вецер паволі


              Напявалі граніту і ўночы і ўдзень


              Вечна дзіўную песню аб волі.



              Гаманілі яму, што не трэба тут сфінкс,



              Што прыносіць ён шкоду сабою


              I што можна пазбыцца цяжару таго


              Толькі ўпартай бітвой-барацьбою.



              



              *


              



              I задумаўся моцнаю думкай граніт:


              «Цярпець здзек, прыгнячэнне ліхое,



              Можа, лёс і не думаў яму назначаць;



              Можа, тут ашуканства якое?..»



              I ўзнімаліся думкі адна за адной


              I упарта снавалі узоры


              Аб жыцці, дзе і шчасця і радасці шмат,



              I аб вольным святлістым прасторы.



              Марыў дзіўны малюнак асілак — граніт:



              


              Яго дзеці — пясчынкі ўжо вольны,


              I мігцяць яны ў хвалях люстранай ракі



              У працы дружнай, уцешнай, супольнай...


              Адрадзіўся граніт пасля гэтых хвілін,—



              Сталі дні яму надта нямілы;



              Схамянулася моцнае сэрца ў грудзях,



              I пачуліся новыя сілы.



              Пачаў аддзяляць ён пясчынкі свае;



              Іх падхватываў вецер і хвалі


              Ля скалы плюскатаўшай бурлівай ракі,



              Яны з хвалямі ўдаль адплывалі...


              Горды сфінкс у сваім асляпленні й не знаў,


              Што з цярплівым гранітам рабілась.


              I прыйшоў дзень збавення для ўпартай скалы,


              I гранітная глыба размылась.



              Дунуў моцны віхор — і зваліўся той сфінкс,—


              Быццам гром загрымеў з грознай хмары —


              I ўміг згінуў у хвалях бурлівай ракі;


              Быў даўно ўжо ён варт гэтай кары!


              Заскакалі вясёла пясчынкі над ім


              Ад уцехі, што вольна ім стала,



              I хутчэй засыпаць сталі ката свайго,



              Каб уміг аб ім памяць растала.



              Уздыхнулі свабодна пясчынкі скалы,—


              Прыйшла воля й да іх залатая,—



              Узялісь будаваць жыццё новае; скрозь


              Закіпела іх праца жывая.



              Сярод працы сваёй не забылі яны


              I сусветных братоў і іх ранаў;


              Прыгнечаным усім яны шлюць гучны кліч:


              «Гэй, скідайце хутчэй вы тыранаў!..»



              



              

            

          

        

      

    

  


  
    
      
        
          
            
              


              


              


              Звоніць сэрца..


              Звоніць сэрца песняй зорнай,


              Льюцца гукі-пералівы,


              Льюцца водгуллем бурлівым


              I плывуць па-над палямі


              Ў свет далёкі, ў свет прасторны.



              Перамогі слаўнай сцяг


              Узнімаецца ў краіне,



              Свет стары ў прадонні гіне.



              I яснее і квітнее


              Сонца новага жыцця.



              Дзе сяваў шрапнелі лёскат,



              Дзе былі руінаў здані,



              Дзе лілася кроў змагання,—


              Праца творчая шчаслівіць


              Гарады і нашы вёскі.



              Струн вясёлых перазвон


              Не замоўкне ў нашым краі...


              Шчырым сэрцам я спяваю


              Гімны светлыя, як сонца,


              Хараству цудоўных дзён.



              



              

            

          

        

      

    

  


  
    
      
        
          
            
              


              


              У забраным краі


              



              Недалёка ад нас, дзе на месцы руін


              Палац працы будуецца вольны,


              За мяжой, што разрэзала родны наш край,


              Скуты волат ляжыць паднявольны.



              Разрываецца сэрца, і ные душа,



              I дымяцца крывавыя раны.



              


              I сумуе гаротнік пякучай журбой,


              Што краіна чужынцам забрана.



              Але волат не ўмёр і ніколі не ўмрэ —



              У няволі гартуе ён сілы.



              Ён імкнецца парваць ланцугі і паўстаць


              К жыццю вольнаму з цёмнай магілы.



              Толькі ўзняцца на ногі яму,— і тады


              Ён адпомсціць панам-ліхадзеям:



              Час расплаты бязлітаснай прыйдзе для вас


              За ўсе вашы злачынныя дзеі.



              А пакуль... там пакутуе волат-герой


              I з надзеяй на ўсход пазірае,



              Скуль чуваць звоны працы ў магутнай сяўбе,


              Песні-гімны працоўнага краю;



              Адкуль чуецца гоман бадзёры жыцця,



              Шум калёс і гудзенне прыводаў,



              Песня-звон вольных кос і сярпоў на палях,


              Песня дружбы шматлікіх народаў...



              Ходзіць здань каля хат й вяшчуе людзям,


              Што ўжо хутка збавенне настане



              I ўскалосіць забраны і знішчаны край


              Жыцця новага яснае ранне.



              I ляціць голас гучны байцоў-змагароў:



              «Гэй, браты, вы трымайцеся ўгіарта!



              Не пакінем у лютай бядзе мы братоў,



              Не зламаць ім працоўнага гарту!



              Мы граніцы змяцём і далучым свой край,


              Мы здабудзем і волю і славу.



              I аб слаўным змаганні за волю братоў


              Хай раскажуць патомкам дубравы».



              



              

            

          

        

      

    

  


  
    
      
        
          
            
              


              


              


              Сэрца радасцю струменіць...


              



              Я журыўся агнёвай журбою,


              Калі здзек панаваў у краіне


              I стагнаў беларускі мужык:



              У змаганні няроўным ён гінуў,—



              У свет шырокі слаў роспачы крык.



              Калі ж вывелі нашу старонку


              На шлях вольны байцы-змагары,


              Калі край звоніць працаю звонка,


              Калі ў ім ззяюць бляскі зары,—


              Сэрца радасцю-сонцам струменіць.



              Сэрца радасцю-сонцам струменіць,


              Сэрца ўзвірана песняю бурнай:



              У ёй звіняць перамогі акорды,


              Ўдалячынь яна рвецца віхурна,



              Дзе гучаць адгалоскі так горда.



              Заструменіла радасцю сэрца —



              I пайшоў з песняй новай я ў свет:



              3 старым ладам павёў я змаганне,


              Каб спаліць, спапяліць яго след,



              Каб жыццё цвіло сонечным раннем.



              Не зязюля на дубе зялёным


              Загукала ў гушчары лясным,



              Не над полем звіняць перазвоны,—


              Новым днём маладняцкая ліра


              Грае гімн з дзіўных гукаў вясны.



              



              

            

          

        

      

    

  


  
    
      
        
          
            
              


              


              Песняру хараства


              



              Памяці М. Багдановіча


              ў 5-ю гадавіну яго смерці


              



              Прайшло пяць гадоў з таго сумнага маю,


              Як змоўк наш паэт, наш пясняр харастпа,



              Але верш твой сталёвы звініць скрозь у краю —



              Яго вучыць у школах вясковых дзятва.



              Ты выведаў тайну гармоніі дзіўнай


              I вывучыў хартыі роднай красы:



              Твае вершы вясёлкай зіхцяць пераліўнай,



              Нібы сонейка ў кроплях вясенняй расы.



              Магутнасць і гібкасць радзімага слова


              Яскрава ты выявіў свету ўсяму.



              Твая ліра спявала нам музыкай новай.



              Яркім светачам стаўся ты краю свайму.



              Ад думак крыштальных, што ўкладзены ў вершы


              I мудрасцю вее і бляскам жывым;



              Беларуская мова зіхцець стала ўперша


              Светазорным магутным агнём залатым.



              Чуццём сваім моцным і думкай крылатай


              Ты часта ў чужыне свой край аблятаў;



              3 ім ты зліўся душою, любоўю багатай.



              3 шчырых дум, з пачуццём свой «Вянок» ты сплятаў.



              Ад ліры тваёй наша родная мова


              Набралася сілы, аздобы, жыцця...



              Хай жа вечна гучыць тваё моцнае слова


              I чапае найлепшыя струны чуцця!



              



              



              

            

          

        

      

    

  


  
    
      
        
          
            
              


              


              Памяці Ядвігіна Ш.


              



              3 прычыны яго смерці


              26 лютага 1922 г,


              



              Сумуй, краіна беларусаў,


              Жалобны апрані убор,



              Бо змоўк пісьменнік твой яскравы,


              Смяртэльны ўнёс яго віхор...



              Ён шчыра зычыў долі краю,


              Чакаў святлейшага жыцця.



              I вось зара ўзышла ў краіне,



              А ён — у царстве небыцця.



              Але ў сваіх жывучых творах


              Ты ў краі вечна будзеш жыць!



              Таго радзіма не забудзе,



              Хто шчыра ўмеў яе любіць.



              На роднай глебе беларускай


              Твая «Бярозка» й «Васількі»


              Заўжды тут будуць красавацца,



              Як чараўныя аганькі.



              Агонь не згасне вострых словаў;



              Іх беларусам не забыць,



              Пакуль наш край існуе ў свеце,



              Пакуль наш люд тут будзе жыць!



              Ты гумарам, сатырай ёмкай


              Людзей палепшыць жыцце дбаў;



              3 каханнем шчырым к чалавеку


              Яго заганы маляваў.



              Жыццё звяроў і розных птушак


              Любіў ты шчыра, як дзіця,—



              I з-пад пяра твайго паўсталі


              На свет малюнкі іх жыцця.



              Твайго імя нам не забыцца


              У доўгім шэрагу вякоў.



              Прымі ж хвалу, пісьменнік слаўны,


              Краіны роднае сыноў!



              



              

            

          

        

      

    

  


  
    
      
        
          
            
              


              


              Рабочаму


              



              Гэй, рабочы, днём i ноччу


              Шчыра ты працуй!


              Час прыйшоў для нас гарачы,—


              Краю долю куй!



              У тваім жыцці ранейшым


              Змрок стаяў кругом.



              Працаваў ты на багатых


              I ўначы і днём.



              Галадалі твае дзеці,



              Быў абдзёрты сам.



              Зараз сонца яснай долі


              Засвяціла нам.



              Мы ўжо выйшлі на шырокі,



              На вялікі шлях.



              Дык вышэй жа узнімай ты


              Вольнай працы сцяг!



              Толькі ў працы і ў змаганні


              Ўсіх збавенне нас:



              Закрасуе край любімы,



              Бо прыйшоў наш час...



              Дык аддана і сумленна


              За станком працуй;



              Ты савецкаму народу


              Шчасце-долю куй!



              



              

            

          

        

      

    

  


  
    
      
        
          
            
              


              


              На заводзе


              



              Сталь звініць, сталь пяе


              Песні-гімны свае.


              У гэтых песнях — магутнасць разгону.


              I снуюць навакол,



              Бы сям’я шчырых пчол,



              Людзі працы вялікай штодзённай.



              


              Іх злучыў спеў гудкоў,


              Спаяў стук малаткоў.



              У іх сэрцах агнёвая зорнасць.



              Твары пышуць агнём,



              Льецца пот з іх руччом,



              А ў руках мазалістых — напорнасць.



              У цахах звон і шум,



              Палкі подых машын,



              Тут станок безупынна спявае.



              Малаткі б’юць у лад,



              Звоніць сталлю варштат —



              Гэта звон будавання у краі.



              Тут снуюць навакол,



              Бы сям’я шчырых пчол,



              Людзі працы вялікай штодзённай.


              Сталь звініць, сталь пяе


              Песні-гімны свае.



              У гэтых песнях — магутнасць разгону.



              



              

            

          

        

      

    

  


  
    
      
        
          
            
              


              


              


              Малацьба


              



              Яшчэ цемрай імгліць


              Па-над вёскаю ноч,


              А ў вакенцы агні


              Пазіраюць даўно.



              Ужо ўстаў селянін —



              Ён з сям’ёй на таку.


              Па-над вёскай чуваць


              Несупынна — тук, тук!..



              Звонкі пошчак ляціць


              Праз гумно на раку...



              


              Разлягліся снапы


              У два рады на таку.


              Прытуліўся к сцяне


              Курадым-газнічок:


              Куламесіцца пыл,


              Мільгаціць аганёк.



              Цені скачуць-паўзуць


              У цёмна-пыльных кутках,


              Дружна шчырай сям’ёй


              Б’юць снапы па снапах.



              Спрытна б’юць яны ў лад:


              Тук, тук, тук, тук, тук, тук!


              Ад кудлатых снапоў


              Зёрны шротам лятуць.



              I нясецца ў прастор


              3-пад саломенных стрэх


              Гоман-гул грамады,


              Звонка-радасны смех:



              «Заўтра к нам прывязуць


              Малатарню з сяла:


              Дамалоцім уміг,



              Бо чарга к нам прыйшла...»



              



              

            

          

        

      

    

  


  
    
      
        
          
            
              


              


              


              Маё маленства


              



              Як толькі ўспомню я парою


              Маленства дні, бы тыя сны,


              Жывой крыніцай прада мною


              Плывуць гады маёй вясны.


              


              Матулі роднай вобраз мілы,


              Пяшчотнасць, любасць да мяне,



              Яе аб дзецях клопат шчыры



              Ўсплываюць часта ў светлым сне.



              Я рос сярод красы прыроды,



              Душу сваю з прыродай зліў,



              I ў шчасны час і ў час нягоды


              Яе заўсёды я любіў.



              Вясной і летам прамяністым


              Любіў я раненька ўставаць



              I ля ракі сваёй празрыстай


              Ружовы ранак сустракаць.



              Тады з палёў жывым струменем


              Ка мне ляцеў дзівосны звон,



              I разам з жаўранкавым спевам


              Душу і сэрца поўніў ён.



              Я добра помню майскі ранак:



              У лесе кветкі я збіраў,



              У кустах лазовых, за палянай,


              Прыветна салавей спяваў.



              Паміж кустоў і траў зялёных


              Нямоўчна гаманіў ручэй.



              Ад хараства лясной нізіны


              Не мог я адарваць вачэй.



              Зноў успамін, я к сон, ўсплывае:


              Пурпурам ззяе ўвесь усход,



              Нібы пажар там палыхае,



              Душа імкнецца у палёт...



              Вось бераг рэчкі, мне знаёмы,



              Кідаю леску я ў ваду,



              


              За паплаўком сачу я пільна,


              3 прыродай гутарку вяду.



              I срэбрам мільганула рыбка,


              Хутчэй у збан яе кладу...



              Пасябраваў я з рэчкай зыбкай,


              Над ёй шмат перадумаў дум...



              У бацысі хлеба не хапала,



              Сваю сям’ю каб пракарміць.



              Ен на мулярскія работы



              Штогод павінен быў хадзіць.



              Каб зарабіць, я летам з бацькам


              Па розных вёсках вандраваў.



              Зімой вучыўся і з маленства


              Цяжкую працу я спазнаў...



              Як толькі ўспомню я парою



              Дзяцінства дні, бы тыя сны,



              Жывой крыніцай прада мною


              Плывуць гады маёй вясны.



              



              

            

          

        

      

    

  


  
    
      
        
          
            
              


              


              


              


              Сустракаць пайду вясну...


              



              Не... я сёння не засну:


              Сустракаць пайду вясну.


              У садочку, ля маліны,



              Дзе вішнёвыя галіны



              Прытуліліся к кустам,



              Я вясну спаткаю там.



              Між галін духмяных бэзу


              У прывабны кут залезу;



              


              Сяду я на лаўцы там,


              Што зрабіў калісьці сам...



              Вунь зірнуў з-за лесу месяц,


              Мкнецца вышай, хмарку месіць,



              У адвечны йдзе паход.



              3 ім тут зорак карагод.



              3 ім гульню і хмарка ладзіць...


              Між кустоў у ясным садзе



              Я хвалююся ізноў,



              Бо спаткаць вясну прыйшоў.



              Тут растуць мае бярозкі;



              3 іх лісточкаў клейкіх слёзкі



              На зямлю ляцяць расой,



              Зораць казачнай красой.



              Дзе вішняк сям’ёй густою,



              Што шапочацца ліствою,



              Ад бярозак крыху ўбок


              Малады стаіць дубок.



              Вунь і ліпка каля тыну,



              Што ўзнялася над малінай.



              Пасадзіў яе з дубком,



              Як малым быў хлапчуком.



              А над садам, на прасторы,


              Залатыя дзіва-зоры



              Ткуць цудоўныя мне сны,



              Бо мае сябры яны.



              Сёння сад у срэбным бляску...


              Скажуць мне лісточкі казку.



              Што з вятрамі гаманяць,



              Аб чым — ночы толькі знаць



              


              Ды паэту, што прыходзіць


              Маладой вясны на ўсходзе


              Дзіва-казкі з мар складаць


              I з прыродай размаўляць...


              Не!., ўсю ноч я не засну:


              Сёння я сустрэў вясну.



              



              



              

            

          

        

      

    

  


  
    
      
        
          
            
              


              


              


              


              У вясновую ноч


              



              Над полем, над вёскай, над садам


              Распляскалася радасць вясновая.


              Сад аснежаны ў цвецень мядовую.


              Засмяяліся яблынь прысады


              Салаўём закаханым, шчаслівым.


              Углядаецца пільна у вецце,


              Углядаецца месяц бялявы,



              Ветрык лашчыцца водарна-млявы.


              Шчасцем ядраны месяц мне свеціць


              I карункі узораў сплятае...



              Не пазнаў сваю вёску я сёння:



              Вёска новымі песнямі звоніць.



              Спеў за рэчку струменем панёсся —



              Абудзіліся зорнасцю далі,


              Што журбу на грудзях калыхалі.



              А за вёскай усходы рунеюць,


              Аксамітам зялёным ласняцца.


              Месяц песціць рунёвыя гоні,


              Прасціраючы рукі-праменні...


              Шчасцем поўна прырода сягоння.



              



              

            

          

        

      

    

  


  
    
      
        
          
            
              


              Усмешка вясны


              Мне вясна ўсміхнулась сёння


              Сонцавейным злотаблескам.


              Ой, пайду я ў чыста поле,


              Адамкну там дзівы-скроні,



              Вочкі — сінія пралескі —



              Расцалую на раздоллі.



              Ў чыстым полі на прасторы


              Веснавеі ладзяць гулі,



              Ладзяць з сонцам баль шчаслівы.


              Тут звіняць-спяваюць хоры,



              Лозы ніцыя ачнулісь


              I вітаюць сонцам нівы.



              Развярнулі лепясточкі,



              П’юць расу — слязінкі рання,


              Ліпнуць к кветкам мушкі, пчолкі,


              Граюць гімны ручаёчкі.



              У сонца гулях — калыханні


              Карагодзяць з ветрам зёлкі.



              Сонца мые свае косы


              У хвалях рэчкі срэбралітай,



              А над рэчкай птушкі звоняць.



              У паплавох крышталяць росы,


              Рэчку, пушчу, луг і жыта


              Песцяць сонечныя скроні.



              



              

            

          

        

      

    

  


  
    
      
        
          
            
              


              


              Поўніцца песнямі сэрца...


              



              Сёння песнямі поўніцца сэрца,


              Як глыб мора віхорным паўстаннем.


              Я сягоння ізноў малады —


              


              Ў гэта яснае майскае ранне,


              Калі ў бель апрануты сады.



              Калі жаўранак з рання да ночы


              Свае гімны так шчыра спявае


              Кветнакудрай красуні-вясне ,—



              У гэты момант душа не засне,



              Бо у сэрцы гучыць водгук мая.



              Калі прозалаць неба іскрыцца,



              Вясне маршы пяе навальніца,



              Веюць водарам пожні-абшары,—



              У маім сэрцы віруюць пачуцці,



              Мае думкі купаюцца ў чарах...



              Сёння песнямі поўніцца сэрца;



              Яны ўюцца ў вянок гучназвонны


              I сплятаюцца з плынню жыцця.


              Хмельна, хмельна ты, песня, сягоння;


              Ты душэўнага ўзлёту дзіця.



              



              

            

          

        

      

    

  


  
    
      
        
          
            
              


              


              


              Ясная раніца


              



              Яшчэ зорыцца неба над гаем,


              А ўжо цемру — заслону абшараў —


              Расхінае на ўсходзе дзянніца.


              Птушкі раніцу дружна вітаюць,



              I люстраняцца срэбрам выгары,


              Рэчка белым агнём прамяніцца.



              У прасторах, дзе рань расцвітае,


              Праплываюць, бы чайкі па моры,


              Легкакрылых хмарын валаконцы,


              Чырвань морам ліецца над гаем.


              Вунь здалёку, з-за цёмнага бору,


              Агнявокае глянула сонца.



              


              Загукала калгасная вёска


              Гулкім спевам трубы пастуховай,


              Пералівамі гукаў вясёлых.


              I зычліва звіняць адгалоскі


              Над шумліваю вёскаю новай


              У бязмежным блакітным прасторы.



              3 белых комінаў хат гаманлівых


              Завіхрыўся дымок кучаравы


              I расплыўся ў блакітным бяздонні.


              Гучным клёкатам бусел цыбаты


              Прамяністае ранне вітае,



              Песню шчырую жаўранак звоніць.



              



              

            

          

        

      

    

  


  
    
      
        
          
            
              


              


              


              Каліна


              



              Між вячыстых лясоў на даліне


              Разраслася красуня-каліна;


              Аздаблялася кветкамі голса,


              Красавалася міла, прыгожа.


              А як гусі на вырай ляцелі,



              На ёй ягады птушкам паспелі.


              Тут карміліся розныя птушкі,



              I ляцелі далей весялушкі.



              Зашумела слязлівая восень —



              I закрылася хмарамі просінь.


              Стала сумна і жудасна ў полі:



              Над ім вецер сярдзіта скуголіў.



              I свавольны, і злючы быў вецер,


              Гнуў без жалю каліны той вецце.


              Сумавала каліна у полі,



              Што губляе ўсё лісцейка з голля.



              


              Вось набегла зіма-халадуха;


              Загудзелі ў палях завірухі.


              I жыццё прыпынілася ў дрэве,



              Бо ўжо сонца каліну не грэе.



              За зімою адвечнай чаргою,


              Несучы кветкі й радасць з сабою,


              Прыляцела вясна-чараўніца,


              Напаіла вадою крыніцы.



              Лісцем зноў зашумела каліна;


              Ўжо прыбраліся ў кветкі галіны.



              I каліне зноў радасна стала,



              Што жыццё і украсу прыдбала.



              



              

            

          

        

      

    

  


  
    
      
        
          
            
              


              


              У сэрцы радасць расквітнела...


              



              Ў сэрцы радасць расквітнела


              Буйным, яркім агняцветам,


              Бо ў палях ужо не бела,



              I зямля жыццём дыхнула,


              Сонцавеем абагрэта,—



              Ужо смяецца песняй-гулам.



              Быццам срэбныя званочкі,


              Звоняць-граюць ручаёчкі,



              Баюць сэрцу дзівы-казкі.



              А вясна ўжо сыпле краскі:



              Каля лесу сінь-пралескі


              Усміхнулісь сонцаблеску.



              Уздрыгнуўся лес бадзёра,—


              Веснаход гуляе з ветрам.



              Песні, музыка ў паветры


              Узвіхорылі прасторы.



              А жар-сонца каля гаю


              Вясне косы заплятае.



              



              

            

          

        

      

    

  


  
    
      
        
          
            
              


              


              Летняя ноч


              Сціх перазвон


              Жніўнай песні вясёлай,


              Змоўкла гамонка сярпоў.


              Стомай ахоплены


              Вёскі і сёлы,—


              Час адпачынку прыйшоў.



              Неба харошыцца


              Зорным уборам.



              Ночка згубіла ключы,


              Цьмянаю зданию


              Ад соннага бору


              Ціха па полі йдучы.



              Вэлюмам ночы Атулены нівы;



              Шэпчуць у сне каласы.


              Месяц палошча


              У возеры кудры.



              Ззяюць каралі расы.



              Вёска заснула,



              Нібы пасля бою,



              Стомлена жнівам, касьбой.


              Толькі пасыплюцца


              Сонца праменні,—



              Зноў вёска кінецца ў бой.



              



              

            

          

        

      

    

  


  
    
      
        
          
            
              


              


              У сонечных праменнях


              



              Мы ідзём квяцістым лугам,


              Пуцявінай залатой,


              Удваіх — у бляску сонца —


              Заадно мы з яснатой.


              


              Ціхавейны цёплы ветрык


              Прылятае к нам з палёў,


              Расплятае твае косы


              I сплятае іх ізноў.



              Упрыгожаную сонцам


              Напаткалі мы раку.



              Мілая мая дзяўчынка,


              Пасядзім на беражку.



              Тут, ля рэчкі, ў зеляніне,


              Адпачынем мы з табой;



              Палюбуемся, дзяўчынка,



              Мы вясенняю красой.



              Рэчка зорыцца-струменіць,


              Хвалі шпаркія бруяць.



              А ў гары, над рэчкай яснай,


              Птушкі радасна звіняць.



              Вунь блакітны матылёчак


              Мітусіцца над вадой...



              Душу шчасце напаўняе,



              Мая мілая, са мной!



              



              

            

          

        

      

    

  


  
    
      
        
          
            
              


              


              


              Ходзіць восень па палях...


              



              Ходзіць восень па палях,


              Шум кідае па лясах.



              Яркіх кветак больш няма.


              Хутка прыйдзе к нам зіма.


              Задыміліся туманы


              I палёў схавалі раны.



              У паветры ўецца ніць —



              I срабрыцца, і дрыжыць.


              Восень, з шэлестам смутлівым,


              Дываном сваім шумлівым


              Засцілае лясны шлях —



              Ўсе прасекі у лясах.



              


              I дрыжыць перад дзянніцай


              Адзінокаю зарніцай


              У цьмяным люстры азяроў —


              Між схіліўшыхся кустоў.



              Як дзяцюк той улюблёны,


              Ходзіць вецер задумлёны


              I заводзіць на жніўю


              Песню смутную сваю.



              I апошнія ўжо кветкі —



              Асалоды летняй сведкі —



              Ўдаль адносіць ён з палёў


              Разам з крыкам жураўлёў.


              Ходзіць восень на палях,



              Шум кідае па лясах.



              Яркіх кветак больш няма,


              Хутка прыйдзе к нам зіма.



              



              

            

          

        

      

    

  


  
    
      
        
          
            
              


              


              


              Зіма прыйшла


              



              Ужо скавалі гразь марозы,


              I жджом цярпліва снегу мы.


              Смутліва, ціха ў наваколлі;



              Даўно прырода жджэ зімы.



              У дзень сцюдзёны і марозны


              Залётаў матылькамі снег —


              Спачатку дробны, далей буйны


              I пасрабрыў салому стрэх.



              Бы белы пух, сняжынкі ўюцца,


              Прыветна ў дрэвах шалясцяць


              I ўсё гусцей, гусцей кладуцца


              На поле і на сенажаць.



              


              I рада снегу ўся прырода;


              А ён ляціць усё смялей.


              Навокал хутка пасвятлела,



              I людзям стала весялей.



              Глядзяць бадзёра лес і поле;



              На дрэвах белая кара.



              Дзе ні зірні — ўсё срэбра, блёсткі,


              I свет увесь — бы з серабра.



              



              

            

          

        

      

    

  


  
    
      
        
          
            
              


              


              


              Сярод кветак


              



              Я сустрэўся з табой сярод кветак,


              Сярод шоўку мурожнай травы.


              3 неба яснага звоны прывету


              Нам у сэрца струменем ліліся


              I ўздымалі ў блакітную высь.



              Апрануў нас дзень радасна-новы


              У каляровыя шаты вясны.



              Луг блішчаў пераліўна-шаўковы.


              Рэчка зорыла срэбрам агнёвым...


              Сярод кветак мы сёння адны.



              Нас віталі званочкі, гваздзіка,


              Незабудкі, рамонкі сям’ёй,



              Іх ірвала ты шчодрай рукою,


              Сама кветкай цвіла веснавою,


              Незабудкай цвіла лугавой.



              Твае вочы блішчалі заранкай,


              Твае шчокі гарэлі агнём.


              Пацалунак ружовага ранку


              Запаліў нас, бы хмелем віно...



              Мы квітнеючым шляхам ідзём.



              


              Цёплы ветрык, дуронік шумлівы,


              Налятаў матыльком залатым,


              Веяў мёдам з грачнёвае нівы,


              Лашчыў подыхам буйна-шчаслівым,


              Ўсё далей мы імчаліся з ім.



              


              Мы ляцелі, працятыя сонцам,


              Бо нас вабіў магутны там pyx:



              Мы ляцелі у дружным імкненні


              Да вялікае творчае працы,



              Што кіпела, звінела наўкруг.



              



              



              

            

          

        

      

    

  


  
    
      
        
          
            
              


              


              


              


              Залацісты вечар дагарае...


              



              Залацісты вечар дагарае;


              Ўсё пурпурам захаду абліта.



              Вунь пажарам палымнее рэчка;



              За ракой, на ўзгорку, дрэмле жыта.



              Лес стаіць, нібы зачараваны,



              А над лесам расцвіла зарніца.


              Пацалунак развітальны, шчыры


              Сонца шле зямлі, ў траве іскрыцца.



              Я прыйшоў перад заходам сонца,



              Я прыйшоў у пушчу адзінокі.



              Мне шкада, што ў гэты ціхі вечар


              Не са мною, друг ты мой далёкі.



              Я успомніў, як калісь з табою


              Ў гэты лес мы часта прыхадзілі,



              Як спявалі песні разам з лесам;



              3 ім свае і думкі мы дзялілі.



              


              А цяпер... адзін сюды хаджу я...


              Адгукніся, кветка, адгукніся!


              На знаёмай сцежцы зданию светлай


              Хоць на момант, мілая, з’явіся!



              



              

            

          

        

      

    

  


  
    
      
        
          
            
              


              


              


              Элегія


              



              Лётаюць срэбныя ніці,


              Сумна шапочуць бярозы.


              Восень ім кажа: «Засніце —


              Хутка ўжо прыйдуць марозы».


              Валяцца з шэлехам лісці,


              Дол усцілаюць прыгожа.


              Вопраткай пышнай калісьці


              Дрэвам служылі так гожа.


              Плачуць уполі туманы,


              Плачуць над лесам смутлівым;


              Імі ўсе далі затканы.



              Сумна і холадна нівам.



              Цяжка ўздыхае прырода;


              Боллю сціскаюцца грудзі.


              Знікла краса, асалода —



              Toe, чым цешылісь людзі...


              Так і гады маладыя


              Нікнуць у вір цёмнай ночы.


              Сэрца і плача, і ные:



              Зноў іх вярнуць яно хоча.



              Але не прыйдуць ніколі


              Мілага дзецтва часіны.


              Сэрца! не плач ты ад болі:


              Шчасця не вернеш хвіліны.



              



              

            

          

        

      

    

  


  
    
      
        
          
            
              


              


              Угары ні хмаркі...


              



              Угары ні хмаркі,


              Чыст нябесны дах.


              Сонца сыпле стрэлы;


              Весела ў палях.



              Аж да неба ўзвіўся


              Птушак цар — арол


              I ляціць, як волат,—


              Аглядае дол.



              Крыллямі ўзмахнуў ён


              I паплыў ізноў


              У прастор — у вышу


              Сонечных краёў...



              Услаўляй жа волю,


              Родны беларус!



              Знік ужо навекі


              Над табой прымус.



              Уздыхнуў ты вольна,—


              Узляці арлом


              I будуй у краі


              Новы светлы дом!



              Змагары за волю


              Гарт табе дадуць,



              Каб хутчэй пайшоў ты


              У новы шчасны пуць.



              

            

          

        

      

    

  


  
    
      
        
          
            
              


              


              Вясенні шум плыве ў лясах.


              Вясенні шум плыве ў лясах,


              Вясёлы гоман на палях.


              Руччы шумяць, звіняць, гудуць,


              Да новага жыцця завуць.



              Шумяць, бурляць вадой лугі,


              Парваны путы-ланцугі.



              Ляціць у край краса-вясна,



              I нішчыць здзек і змрок яна.



              Навокал яснасць зіхаціць;



              Аб волі вестка скрозь ляціць.



              I разам з ёй — бадзёры гук:


              «Гаротны люд пазбыўся мук!»



              Ўжо выйшаў край наш з бяспуцця,


              Устаў для новага жыцця.



              



              

            

          

        

      

    

  


  
    
      
        
          
            
              


              


              Навальніца


              



              Сумуюць стварэнні, і лес, і зямля;


              Чакаюць дажджу і расліны й ралля.


              Прырода у стоме, наўкол цішыня:


              Прырода чакае шчаслівага дня.


              Вунь чорная хмара з-за лесу ідзе,


              Маланкі, грымоты з сабою вядзе,


              Расце і расце, абняла небасхіл.


              Схавалася сонца, віхорыцца пыл.



              


              А вецер мацнее, у дрэвах шуміць;


              У хмарах маланка блішчыць і грыміць.


              Згусціліся сілы магутныя вод,



              I сыплюцца кроплі дажджу, нібы шрот.



              Прайшла навальніца, грахоча здалёк;



              Бы музыка — грае вясёлы грамок.


              Прарэзала неба вясёлка дугой,



              Аздобіла далі красою сваёй.



              П’юць прагна ваду ў лузе кветкі й трава,


              Блішчаць свежым бляскам свайго хараства.


              Блакіт небасхілу і ясен і чыст.



              Не шэпча на дрэвах здаволены ліст.



              Асветлены ўсмешкай і поле і бор.



              Спеў радасны птушак ляціць аж да зор.


              Хутчэй, працаўнік, на палі выхадзі,



              Як цешыцца ўсё навакол — паглядзі!



              



              

            

          

        

      

    

  


  
    
      
        
          
            
              


              


              


              Маё жаданне


              



              Будзь ты у жыцці мне


              Зоркай пуцяводнай,


              Промнем агняцветным,


              Кветкай, птушкай роднай.



              Я хачу, каб зорка


              Зіхацела ясна;



              Каб было з табою


              Жыць мне лёгка, шчасна.



              Каб прамень даваў нам


              Цеплыню, як сонца,



              Саграваў жыццё нам,



              Шчаснае бясконца.



              


              Я хачу, каб кветка


              Душу прыбірала,


              А пявуння-птушка


              Вечна мне спявала.



              



              

            

          

        

      

    

  


  
    
      
        
          
            
              


              


              


              Помню стрэчу з табой...


              



              Помню стрэчу з табой,


              Друг далёкі ты мой...


              Я адразу цябе пакахала.



              Нашай першай вясны


              Незабыўныя сны


              Я глыбока ў душы захавала.



              Колькі шчасных хвілін


              Між зялёных галін


              Правяла я ў садочку з табою;



              Колькі ласкі, цяпла


              У цябе я знайшла


              Гэтай памятнай сэрцу вясною!



              Помню — спаў сад і бор;


              Але цёмны прастор


              Абудзіў салавей закаханы.



              Пацалункі твае


              Ап’янялі мяне


              I гаілі душэўныя раны.



              Гаманіў нам ручэй


              Казку майскіх начэй.


              Ночка цёплая нас атуляла.



              


              Было радасна мне,


              Бы ў дзівосным тым сне.



              Я з табой сваё шчасце спазнала.



              Промнем яснага дня


              Праляцела вясна,



              I настала мінута разлукі.



              Развітанне з табой


              Разбурыла спакой,—



              Я хавала душэўныя мукі.



              Ты далёка цяпер,



              Але ведай і вер:



              Не загасне агеньчык кахання;



              Покуль буду я жыць,



              Ей мне будзе свяціць,—



              Можа, зноў прычакаю спаткання.



              



              

            

          

        

      

    

  


  
    
      
        
          
            
              


              


              


              На адпачынку


              



              Я ля рэчкі, сярод зеляніны...


              Мне вярбінкі тут шэпчуць прыветна,


              Там сямейка бялявых рамонак,



              Вунь блакітным агеньчыкам ззяе


              Легкакрылы матыль-прыгажун.



              3-за пуховай, празрыстай хмарынкі


              Яснавокае сонца зірнула:



              Рассцілае руплівай рукою


              Па мураўцы бліскуча-шаўковай


              Залатыя свае каснікі.



              Ля ракі, за квяцістаю пожняй,


              Даўгавусы ячмень прытуліўся.



              


              Яму добра глядзецца у рэчку,


              Дзе таемна так шэпчуцца хвалі,



              Дзе купаецца неба блакіт.



              Рэчка вабіць мяне, заклікае


              На сваё серабрыстае ўлонне.



              Над ракою купчастыя вербы


              Працягнулі даўжэзныя рукі,



              Нібы хочуць зачэрпнуць вады...



              Я ізноўку вярнуўся у вёску,



              Каб набрацца дум новых і сілы,


              Што ўзнімаюць да творчае працы.


              Тут мацнее крылатая думка,



              Тут адчуў я сябе маладым.



              



              

            

          

        

      

    

  


  
    
      
        
          
            
              


              


              


              Жніво


              



              Пышна залоціцца спелае жыта,


              Морам хвалюецца дол.


              Безліч жанчын на калгасных загонах;


              Праца кіпіць навакол.



              3 рання жняярка стракоча няспынна,


              Жыта зразае наўкруг.



              Вяжуць жанчыны снапы тут рупліва;


              Іх не спыняецца рух.



              Жніўныя песні плывуць над палямі,


              Поўняць прасторы кругом.



              3 песняй вясёлаю спорыцца праца:


              Валіцца сноп за снапом.



              Часам шугне вецярок і замоўкне;



              Ціха навокал ізноў.



              


              Толькі чутно стракатанне ды скрогат


              Вострых сталёвых сярпоў.


              Спёка пад вечар знікае паволі;



              Хіліцца сонца к зямлі.



              Праца спарней адвячоркам на полі,


              Цені ад бабак ляглі.



              Дзень, патухае... Вясёлыя жнеі


              Ў вёску ідуць грамадой.



              Зноўку ліюцца іх дружныя песні


              Ціха вячэрняй парой.



              



              

            

          

        

      

    

  


  
    
      
        
          
            
              


              


              


              На сенажаці


              



              Толькі пырснулі першыя промні


              На зялёны прастор-сенажаць,


              А ўжо росы на шоўкавых гонях


              Аганысамі вясёлкі гараць.



              Вось касілкі на луг уз’язджаюць —



              I ляціць гоман працы жывы.



              Вунь у золаце ранку мільгаюць


              Кветнакудрыя хвалі травы.



              Тут імклівасцю праца узнята,—



              Яна поўніць сабой сенажаць.



              Вунь пракосы ўзнімаюць дзяўчаты,


              Неабдымныя песні гучаць.



              Выйшаў з лесу, што ўзняўся над кручай,


              Кучаравы калгасны пастух


              I заслухаўся песняй кіпучай,



              Абудзіўшай і пушчу і луг.



              



              

            

          

        

      

    

  


  
    
      
        
          
            
              


              


              Янка-баяніст


              



              У калгасе нашым Янка —


              Слаўны баяніст.


              Камсамолец працавіты,


              Добры трактарыст.



              Сёння ў клубе вечарынка


              Ужо шуміць даўно.



              Пазірае ў клуб лагодна


              Месяц праз акно.



              А дзяўчаты заспявалі,


              Янка ўміг да іх,



              Ён усіх баянам цешыць —


              Маладых, старых.



              


              Заспяваў Янук пра Неман,—


              Клуб увесь прыціх,


              Спеў прывабны, спеў натхнёны


              Захапляе ўсіх.



              А як рушыў Янка ў танцы —



              Задрыжаў наш клуб,



              Бура воплескаў навокал:



              Янка ўсім нам люб.



              Сёння з мілаю Святланай


              Ён танцуе зноў.



              Для сваёй дзяўчыны любай


              Ён на ўсё гатоў.



              Гляне Янка на Святланку —


              Вочы Светы ўміг


              Бліснуць ласкай, што так міла


              Аздабляе іх.



              У калгасе нашым Янка —


              Слаўны баяніст,


              Камсамолец працавіты,



              Добры трактарыст.



              



              

            

          

        

      

    

  


  
    
      
        
          
            
              


              


              


              Братняй Украіне


              



              Ніколі не забуду час той шчасны,


              Калі зычліва мне ўсміхнуўся лёс:



              У сонечную братнюю Ўкраіну



              Мяне ён, бы на крыллях, перанёс.



              Я моцна палюбіў старонку гэту


              У раннія юнацкія гады,



              За прыгажосць яе дзівосных песень,



              Што поўняць сэрца радасцю заўжды.



              


              Я палюбіў цябе, край украінскі,


              За слодыч музыкі бандур тваіх,



              За хараство паэзіі Шаўчэнкі,



              Што цешыць і старых і маладых.



              Люблю красу садоў тваіх шматлікіх,



              Калі прыбраны ў бель яны вясной,



              Твае мне любы месячныя ночы



              I яснасць зор, што свецяць над табой.



              Люблю прастор тваёй зямлі ўрадлівай,


              Імклівы бег магутнага Дняпра



              I мілагучнасць мовы украінскай,



              Што мне гучыць званчэй ад серабра.


              Я не забуду гэты край цудоўны,


              Што аздабляў тут век мой малады;



              Мне не забыць сяброў, адданых, шчырых,


              Якіх тут меў у раннія гады!



              Я ў думках і сягоння на Ўкраіне,



              3 братамі украінскімі ізноў.



              Дзень гэты радасцю маёй квітнее,



              А ў сэрцы зноўку ўспыхнула, гарыць лі



              Мая любоў — да светлай Украіны,



              Што абудзіла мне ўспамінаў рой



              Аб незабыўных днях майго юнацтва,



              Што праплыло ў краіне дарагой.



              Ніколі не забуду час той шчасны,



              Калі зычліва мне ўсміхнуўся лёс:


              У сонечную братнюю Ўкраіну


              Мяне ён, бы на крыллях, перанёс.

